
ᖃᓄᒃᑲᓐᓂᖅ ᖃᓄᐃᓕᖓᓂᕆᓚᐅᖅᑕᖏᑦ 
ᖃᓄᐃᓕᐅᖁᔭᐅᓯᒪᓂᐅᔪᑦ 
 
1. ᐱᕚᓪᓕᕐᑎᓐᓇᓱᒡᓗᒍ ᐃᓕᓐᓂᐊᕐᓂᓕᕆᓂᖅ ᐊᒻᒪᓗ ᐃᓕᓐᓂᐊᕐᑎᑦᑎᓂᕐᒧᑦ ᖃᓄᐃᔾᔪᓰᑦ  

ᐃᓕᓐᓂᐊᖅᑐᓕᕆᓂᖅ: ᐃᓕᓐᓂᐊᓕᓵᖅᑐᓂᒃ-ᖁᕝᕙᓯᖕᓂᓕᖕᒧᑦ 12ᒧᑦ 

1) ᒪᒃᐱᒃᑲᓐᓂᕐᓗᒋᑦ ᐋᔩᖃᑎᒌᒍᑕᐅᓚᐅᕐᓯᒪᔪᑦ ᒐᕙᒪᒃᑯᓪᓗ ᑲᓇᑕᒥ ᑕᐃᔅᓱᒪ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᐅᑉ ᐊᑖᓃᑦᑐᒥ ᑮᓇᐅᔭᑎᒍᑦ 
ᐃᑲᔪᕐᓱᕐᑕᐅᓗᑎᒃ ᐊᑯᓂᐅᑦᑕᕐᑐᒃᑯᑦ ᓲᖑᓂᕐᓴᒥᒃ ᐃᓕᓐᓂᐊᕐᑎᑦᑎᓂᕐᒧᑦ ᐊᒻᒪᓗ ᐃᓕᓐᓂᐊᕐᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᑦ 
ᐸᕐᓇᐅᑎᓕᐊᖑᓯᒪᔪᑦ. 
 

2) ᓴᖅᑭᑦᑎᓗᑎᒃ ᐊᑯᓂᐅᔪᒧᑦ ᐊᑐᕋᔭᕐᑐᓂᒃ ᑲᔪᓯᒋᐊᓕᖕᓂᒃ ᐸᕐᓇᐅᑎᓕᐊᖑᓯᒪᔪᓂᒃ ᑕᒪᓐᓇ ᖃᓄᕐᑑᕈᑎᒋᓗᒍ ᒫᓐᓇ ᐃᓕᓐᓂᐊᕐᓂᕐᒧᑦ ᐱᔾᔪᓯᐅᔪᑦ 
ᒪᑯᑎᒎᓇᖅ ᐱᐅᓇᓱᒋᔭᐅᔪᑎᒍᑦ ᐊᐅᓚᒐᕐᓂᕐᑐᒃᑯᑦ, ᐊᒻᒪᓗ ᐊᑕᐅᑦᑎᒃᑰᖏᑦᑐᓂᒃ ᐱᔭᐅᔪᒪᔪᓂᒃ. 
 

3) ᑐᐊᕕᕐᑎᔾᔫᒥᓗᒋᓪᓗ ᐱᕙᓪᓕᐊᓂᕆᔭᐅᔪᑦ ᓄᓇᕗᒻᒥ ᓴᓇᔭᐅᔪᑦ ᐃᓕᓐᓂᐊᕈᑎᒃᓴᑦ ᒪᑯᑎᒎᓇᖅ ᐊᖏᒡᓕᒋᐊᕐᓗᒋᑦ ᑮᓇᐅᔭᕐᑑᑎᓂᐊᕐᑐᑦ ᐊᒻᒪᓗ 
ᐃᖅᑲᓇᐃᔮᒃᓴᖃᕐᑎᑦᑎᕙᒃᑐᑦ ᐱᑕᖃᕐᓗᑎᒃ ᑕᒪᑐᒧᖓ ᐱᓕᕆᐊᖑᓂᐊᕐᑐᒧᑦ. 
 

4) ᐃᓐᓇᕐᓂᒡᓗ ᐃᓚᐅᑎᑦᑎᓗᑎᒃ ᐱᕙᓪᓕᐊᓂᐅᓂᐊᕐᑐᓄᑦ ᐊᒻᒪᓗ ᐃᓕᓐᓂᐊᕈᑎᒃᓴᑦ ᐱᓕᕆᔭᐅᓂᒃᓴᖏᓐᓄᑦ. ᑕᒪᒃᑯᐊ ᐃᓕᖅᑯᓯᒃᑯᑦ ᐊᒃᑐᐊᓂᓖᑦ 
ᐃᓚᒋᔭᐅᓗᑎᒃ ᐊᒻᒪᓗ ᐃᓕᐅᖅᑲᐃᕙᓪᓕᐊᓗᑎᒃ ᐱᒻᒪᕆᐅᒋᔭᐅᔪᓂᒃ ᐃᓄᖕᓂᒃ. 
 

5) ᓯᕗᓪᓕᕐᐸᐅᔾᔨᐅᔭᐅᓗᑎᒃ ᓄᓇᕗᒻᒥ ᓴᓇᔭᐅᔪᑦ ᐃᓕᓐᓂᐊᕈᑎᒃᓴᑦ ᐊᓯᖏᑎᑐᑦ ᓄᓇᓕᐅᔪᑎᑐᑦ ᐃᒪᐃᖁᓪᓗᒋᑦ ᑕᒪᒃᑯᐊ ᐃᓕᓐᓂᐊᕐᓂᕐᒧᑦ 
ᒪᓕᒃᑕᐅᔭᕆᐊᖃᓲᑦ ᓄᓇᕗᒻᒥ ᐊᔾᔨᒌᐸᓗᖕᒥᒃ ᐱᐅᓕᕆᒃᑲᓪᓗᐊᕐᒪᖔᑕ ᐊᓯᖏᓐᓄᑦ ᓄᓇᓕᖕᓄᑦ. 
 

6) ᐅᔾᔨᕆᔭᐅᑎᑦᑎᐊᕐᓗᒋᑦ ᐊᔪᕈᓐᓃᕐᑕᐅᕙᒃᑐᑦ ᑎᑎᕋᐅᓰᑦ ᐅᖃᓕᒫᕈᓐᓇᕐᓃᓪᓗ (ᐃᓄᒃᑎᑐᑦ ᐅᖃᐅᓯᖅ ᐊᒻᒪᓗ ᖃᓪᓗᓈᑎᑐᑦ ᐅᐃᕖᑎᑐᓪᓗ 
ᑭᖑᓂᐊᒍᑦ)  ᐊᒻᒪᓗ ᓇᐃᓴᐅᓯᓕᕆᓂᓕᕆᓯᒪᔪᑦ ᑕᒪᒃᑯᓄᖓ ᒥᑭᓐᓂᕐᓴᓄᑦ ᐃᓕᓐᓂᐊᕐᕕᒋᔭᐅᔪᓄᓗᒃᑖᖅ ᐃᓕᓂᐊᕐᓇᕐᓂᕐᓂ. 
 

7) ᐅᒃᑯᓇᓂ ᕿᑎᕐᖠᐅᓂᕐᓴᓂ ᐊᒻᒪᓗ ᐊᖓᔪᒃᖡᑦ ᐃᓕᓐᓂᐊᕐᕕᖏᓐᓂ, ᑲᔪᓯᑎᑦᑎᓗᑎᒃ ᐅᔾᔨᕆᔭᐅᑎᑕᐅᑎᒋᐊᕐᓗᓂᔾᔪᒃ ᑎᑎᕋᕈᓐᓇᕐᓃᑦ 
ᐅᖃᕈᓐᓇᕐᓃᓪᓪᓗ (ᐃᓄᒃᑎᑐᑦ ᐅᖃᐅᓯᖅ ᑭᖑᓂᐊᒍᓪᓗ ᖃᓪᓗᓈᑎᑐᑦ ᐅᕝᕙᓘᓐᓃᑦ ᐅᐃᕖᑎᑐᑦ) ᐊᒻᒪᓗ  ᓇᐃᓴᐅᓯᓕᕆᓂᓕᕆᓯᒪᔪᑦ; 
ᐃᓚᕙᓪᓕᐊᓗᒋᑦ ᐋᖅᑭᒃᓱᕐᓯᒪᑦᑎᐊᕐᑦᓂᒃ ᐊᒻᒪᓗ ᓈᒪᔪᒥᒃ ᐃᑲᔪᕈᑎᒃᓴᐅᔪᓐᓇᕐᑐᓂᒃ ᐱᓕᕆᐊᒥᒃ ᐱᔾᔪᑎᖃᕐᑐᓂᒃ ᐃᖅᑲᓇᐃᔮᕐᑖᕆᓇᓱᐊᕐᓂᐊᕐᓗᒍ 
ᐃᓅᓯᓕᕆᓂᓕᕆᓂᕐᒧᑦ, ᐸᕐᓇᒃᐸᓪᓕᐊᓂᕐᒧᑦ ᐊᒻᒪᓗ ᐱᓕᕆᐊᒃᓴᕆᑎᑕᐅᕙᒃᑐᑦ ᑕᒪᒃᑯᐊ ᐃᓕᓐᓂᐊᕐᑏᑦ ᐃᓕᓐᓂᐊᑦᑎᐊᖁᓪᓗᒋᑦ  
ᑲᔪᓯᔪᓐᓇᕐᑐᓂᒡᓗ ᐃᖅᑲᓇᐃᔮᒃᓴᖃᓛᕈᓐᓇᕐᓂᕐᒧᑦ ᐱᓇᔪᒃᑎᓪᓗᒋᑦ. 
 

8) ᐱᓕᕆᖃᑎᖃᐅᕐᓗᑎᒃ ᐊᓯᖏᓐᓂᒃ ᒐᕙᒪᒃᑯᓐᓂ ᐱᓕᕆᕝᕕᐅᔪᓂ, ᐋᖅᑭᒃᓯᓗᑎᒃ ᐱᓕᕆᔪᓐᓇᕐᓯᔾᔪᑕᐅᔪᓐᓇᕐᑐᓂᒃ 
ᐱᔪᓐᓇᕐᓯᔾᔪᑕᐅᕚᓪᓕᕈᓇᕐᓂᐊᕐᒪᑕ ᐱᕚᓕᕈᑕᐅᔪᓐᓇᕐᓯᓗᑎᒃ ᐊᖓᔪᒃᖠᐅᓂᕐᓴᑦ ᐃᓕᓐᓂᐊᕐᕕᖏᑦᑕ ᐃᓕᓐᓂᐊᒐᒃᓴᖏᓐᓂ ᐱᔭᒃᓴᐅᓂᐊᕐᓗᑎᒃ 
ᓄᓇᓕᖕᓂ ᒥᑭᓐᓂᕐᓴᐅᔪᓂ ᓲᕐᓗ ᒪᑯᑎᒎᓇᖅ ᐃᓕᓐᓂᐊᒃᑲᓐᓂᕈᓐᓇᕐᐸᒡᓗᑎᒃ ᑕᐅᕗᖓᒃᑲᓐᓂᖅ ᖃᕋᓴᐅᔭᑎᒍᑦ ᐃᓕᓐᓂᐊᕈᓐᓇᕐᓗᑎᒃ ᐃᒡᓗᕈᓯᕐᓂ 
ᐃᓕᓐᓂᐊᕐᕕᖕᓂ, ᐊᒻᒪᓗ ᖃᕋᓴᐅᔭᒃᑯᑦ ᖃᐅᔨᕙᓪᓕᐊᑎᓪᓗᒋᑦ ᐃᓕᓐᓂᐊᕐᑎᑦᑎᓂᒃᑯᑦ ᑕᒪᒃᑯᑎᒍᓇᖅ. 
 

9) ᓴᖅᑭᑦᑎᓗᑎᒃ ᐅᐸᖏᑐᐃᓐᓇᖃᑦᑕᕐᓂᕐᒨᓕᖓᔪᓂᒃ ᐊᒻᒪᓗ ᐃᓕᓐᓂᐊᕐᓂᕐᒧᑦ ᓄᖅᑲᕐᑕᐃᓕᕐᒨᓕᖓᔪᓂᒃ ᒪᓂᓴᐅᑕᐅᕙᒃᑐᑎᒍᑦ 
ᐱᓕᕆᐊᖑᔪᓐᓇᕐᑐᓂᒃ, ᐊᒻᒪᓗ ᐃᓅᓯᓕᕆᓂᕐᒧᑦ ᐱᕙᓪᓕᐊᓂᖅ ᐲᕐᓗᒍ. 

 
ᐅᖃᐅᓯᖅ ᐃᓕᓐᓂᐊᕐᑎᑦᑎᔾᔪᑕᐅᓇᔭᕐᑐᑦ ᐊᒻᒪᓗ ᑕᒪᒃᑮᓯᒪᔪᖅ ᐃᓕᓐᓂᐊᕐᓂᖅ 

10) ᐋᖅᑭᒃᓯᓗᑎᒃ ᐸᕐᓇᒃᑕᐅᓯᒪᑦᑎᐊᕐᑐᓂᒃ ᑕᒪᒃᑮᓯᒪᔪᓐᓇᕐᑐᓂᒃ ᐃᓕᓐᓂᐊᕐᓂᕐᒧᑦ ᐊᑐᓕᖁᔭᐅᔪᓂᒃ ᐃᓚᖃᕐᓗᒋᑦ ᓈᒻᒪᒃᑐᓂᒃ ᐃᓕᓐᓂᐊᕈᑎᒃᓴᓂᒃ 
ᐊᒻᒪᓗ ᐱᓕᕆᔾᔪᑎᒃᓴᖏᓐ ᑕᒪᒃᑯᐊ ᐃᓕᓐᓂᐊᕐᕕᖕᓂ ᐊᔪᖏᓐᓂᖃᕐᕕᐅᔪᖃᕐᕕᐅᔪᓕᒫᑦ ᐱᒻᒪᕆᐅᔪᓂᒃ ᑐᙵᕕᖃᕐᓗᑎᒃ ᓴᓇᔭᐅᓯᒪᔪᓂᒃ 
ᓄᓇᕗᒻᒥ ᐃᓕᓐᓂᐊᕈᑎᒃᓴᓂᒃ ᒫᓐᓇ ᓴᓇᔭᐅᕙᓪᓕᐊᔪᑦ ᓱᓕ. 
 

11) ᐋᖅᑭᒃᓯᓗᑎᒃ ᐱᔭᕐᓂᕐᑐᓂᒃ, ᑕᒻᒪᕐᑕᕐᓯᒪᖏᑦᑐᓂᒃ ᑐᓴᕐᑕᐅᔭᕆᐊᓕᖕᓂᒃ ᐅᖃᐅᓯᐅᓇᔭᕐᑐᑦ ᐃᓕᓐᓂᐊᕐᑎᑦᑎᔾᔪᑕᐅᓇᔭᕐᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ 
ᐊᔪᖏᓕᕐᐹᓕᕈᓐᓇᕐᓂᐅᔪᑦ ᑕᒪᒃᑮᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᕐᕕᖕᓂ ᓄᓇᕗᒻᒥ ᐅᖃᐅᓯᕆᔭᑦᑎᓐᓂᒃ, ᐊᒻᒪᓗ ᑐᓴᕐᑕᐅᑎᓪᓗᓂᔾᔪᒃ ᑕᒪᓐᓇ 
ᐊᖓᔪᖅᑳᖑᔪᓄᑦ ᑕᒪᒃᑯᑎᒎᓇᖅ ᑲᑎᒪᓂᕐᑎᒍᑦ ᓴᖅᑭᑕᐅᔪᑎᒍᑦ ᐱᓕᕆᖃᑎᖃᕐᖢᑎᒃ ᐃᓕᓐᓂᐊᕐᓂᓕᕆᔨᓂᒃ ᓄᓇᓕᔅᓯᓐᓂ. 
 

12) ᐱᑖᕐᑎᓪᓗᒋᑦ ᐃᓕᓐᓂᐊᕐᕖᑦ ᑕᒪᕐᒥᒃ ᐃᓄᖕᓂᒃ ᐊᒻᒪᓗ ᐱᓕᕆᔾᔪᑎᕈᓘᔭᐅᓇᔭᕐᑐᓂᒃ ᑕᒪᒃᑯᓂᖓ ᓴᖅᑭᑦᑎᔪᓐᓇᕐᑐᓂᒃ ᑕᒪᒃᑮᓗᑎᒃ 
ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᓂᒃ. 

ᓄᓇᑦᑎᓐᓂ ᐃᓕᓐᓂᐊᕈᑎᒃᓴᐅᓇᔭᕐᑐᑦ ᐃᓗᓕᖏᑦ 

13) ᐊᑐᖅᑕᐅᔪᓐᓇᖅᑐᑦ ᒪᓂᒪᑎᓕᕐᓗᒋᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᕕᒃᓴᖁᓪᓗᒋᑦ ᐋᖅᑭᓱᐃᔪᓐᓇᕐᓂᕐᒥᒃ ᐃᓕᓐᓂᐊᕈᑎᒃᓴᐅᓇᔭᖅᑐᓂᒃ 
ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒡᓗ ᓄᓇᓕᖕᓂ ᐊᑐᖅᑕᐅᖃᑦᑕᕐᓂᐊᖅᑐᓂ ᐃᑲᔪᕈᑕᐅᒃᑲᓐᓂᕐᓗᑎᒡᓗ ᐃᓕᓐᓂᐊᕈᑎᒃᓴᓪᓗᐊᖑᖃᑦᑕᖅᑐᓄᑦ 



ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᓂᕆᓚᐅᖅᑕᖏᑦ: ᖃᓄᐃᓕᖓᖁᔭᐅᓯᒪᓂᐅᔪᑦ ᒪᑉᐱᒐᖓ  2ᖓ  8ᓂᕐ 
 

ᐊᕕᒃᓯᒪᓂᕆᔭᐅᔪᒥ, ᐋᖅᑭᒃᓱᐃᔪᒪᓂᕐᒧᓪᓗ ᑲᔪᓯᑎᓪᓗᒋᓪᓗ ᐱᓪᓚᑦᑖᑦ ᐃᓕᖅᑯᓯᑐᖃᖅᑎᒍᑦ ᐊᔪᕈᓐᓃᖅᑕᐅᕙᒃᑐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᓄᓇᒥᓗ ᐊᔪᕈᓐᓃᖅᑕᐅᕙᒃᑐᓄᑦ ᐱᓕᕆᐊᖑᖃᑦᑕᖅᑐᓄᑦ. 
 

14) ᐋᖅᑭᓱᐃᔪᖃᕐᓗᓂ ᑐᓴᐅᒪᑎᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᑕᕝᕙᓂ ᐱᓕᕆᕝᕕᒋᔭᐅᔪᒥ ᑕᒪᒃᑯᐊ ᐃᓕᓴᐃᔩᑦ ᐊᒥᖅᑳᖃᑦᑕᕈᓐᓇᕐᓂᐊᕐᒪᑕ 
ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᖅᓯᒪᔭᒥᓂᒃ. 

 
ᐃᓕᓐᓂᐊᕐᓂᓕᕆᔩᑦ 

15) ᓴᖅᑭᑦᑎᓗᑎᒃ ᐱᓕᕆᔾᔪᑎᒃᓴᒥᒃ ᑖᒃᑯᐊ ᐊᕕᒃᑐᕐᓯᒪᔪᑦ ᐃᓕᓐᓂᐊᕐᓂᓕᕆᔩᑦ ᐋᒋᖃᑦᑕᐅᑎᒃᓴᖓᓐᓂᒃ ᐊᔪᕐᖕᓇᖏᑦᑐᒥᒃ ᓄᓇᓖᑦ ᐃᓱᒫᓘᑎᒋᔭᖏᑦ 
ᐃᓕᓐᓂᐊᕐᓂᓕᕆᓂᕐᒨᓕᖓᔪᓄᑦ ᐱᔾᔪᑏᑦ ᐅᖃᐅᓯᐅᖃᑕᕐᓂᐊᕐᒪᑕ ᑕᐃᒃᑯᓄᖓ, ᐊᒻᒪᓗ ᐅᖃᕈᓐᓇᕐᓯᓗᑎᒃ ᑕᐃᒃᑯᓄᖓᓪᓚᑦᑖᖅ ᑎᒥᐅᔪᓂ 
ᐱᓕᕆᔨᐅᔪᓄᑦ. 
 

16) ᑕᒪᕐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᐅᕝᕕᓖᑦ ᐱᑎᑕᐅᓗᑎᒃ ᐃᓄᖕᓂᒃ ᐊᒻᒪᓗ ᑮᓇᐅᔭᓄᑦ ᖃᐅᔨᒋᐊᕐᕕᐅᔪᓐᓇᕐᑐᓂᒃ ᑕᒪᒃᑯᐊ ᐱᖁᔭᐅᔪᑦ 
ᐊᑐᕐᑕᐅᑦᑎᐊᖁᓪᓗᒋᑦ ᐱᓕᕆᐊᑎᒍᑦ. 
 

17) ᓴᖅᑭᑎᑦᑎᒃᑲᓐᓂᕐᓗᑎᒃ ᐊᔪᕈᓐᓃᖅᓴᕈᑕᐅᖃᑦᑕᕐᓂᐊᖅᑐᓂᒃ ᐃᓕᓐᓂᐊᕐᓂᕆᕆᔨᒃᑯᓐᓄᑦ ᐅᖃᓪᒪᒍᓐᓇᖅᓯᑦᑎᐊᕈᓐᓇᖁᓪᓗᒋᑦ ᐱᓕᕆᐊᖑᓐᓄᑦ 
ᐱᔭᒃᓴᖏᓐᓄᓪᓗ, ᐋᖅᑭᐃᓱᐃᓗᑎᒃ ᑕᒪᒃᑮᓯᒪᔪᒥᒃ ᑐᑭᓯᐅᒪᓂᕐᒥᒃ ᓄᓇᕗ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖓᓐᓂᒃ ᑐᕌᒐᕆᔭᖏᓐᓄᓪᓗ, 
ᐃᓕᑉᐸᓪᓕᐊᓗᑎᒡᓗ ᓄᑖᓄᑦ ᐊᑐᖅᑕᐅᓕᕈᓐᓇᖅᑐᓄᑦ ᐊᑐᖅᑕᐅᕙᒃᑐᓄᓪᓗ ᐃᓕᓐᓂᐊᕐᓂᔨᕆᓂᕐᒥ.  
 

ᐃᓕᓴᐃᔨᒃᓴᓄᑦ ᐱᕙᒌᔭᕐᓂᖅ ᐊᒻᒪᓗ ᖃᐅᔨᑎᑕᐅᓂᖏᑦ 

18) ᐃᓕᓴᐃᔨᐅᓂᐊᕐᖢᑎᒃ ᑎᑭᖃᑦᑕᕐᑐᑦ ᓄᓇᕗᒻᒧᑦ ᓄᓇᓖᑦ ᐊᓯᖏᓐᓂᑦ ᐱᔭᕆᐊᖃᓕᕐᑎᑕᐅᓗᑎᒃ ᑕᒪᒃᑮᓯᒪᔪᓂᒃ ᖁᔨᑎᑕᐅᔾᔪᑎᓂᒃ 
ᐃᖅᑲᓂᔭᕐᓂᐊᓕᓵᕐᓗᓂ ᐋᖅᑭᒃᑕᐅᓯᒪᓗᓂ ᐃᖏᕐᕋᑎᑕᐅᓗᓂᓗ ᐃᓕᓐᓂᐊᕐᓂᓕᕆᔨᒃᑯᓐᓂᑦ, ᐊᒻᒪᓗ ᐊᕐᕌᒍᑕᒫᑦ ᐃᓕᓐᓂᐊᒃᑲᓂᕐᐸᒡᓗᓂᔾᔪᒃ 
ᐃᖅᑲᐅᒪᔪᓐᓇᖁᓪᓗᒋᑦ. ᑕᒪᒃᑯᐊ ᖃᐅᔨᑎᑎᓂᕐᒧᑦ ᐱᓕᕆᐊᖑᔪᑦ ᐊᒃᑐᐃᓂᖃᕆᐊᖃᔾᔮᖏᑦᑐᑦ ᐃᓕᓐᓂᐊᕐᓂᐅᔪᓂᒃ ᐊᕐᕌᒎᑉ ᐃᓗᐊᓂ. 
 

19) ᐸᕐᓇᐃᓗᑎᒃ ᐊᑯᓂᐅᓂᐊᕐᑐᓂᒃ ᐋᖅᑭᒃᓯᒪᐅᑎᒃᓴᓄᑦ ᑮᓇᐅᔭᑎᒍᑦ ᐃᓄᐃᑦ ᐃᓕᓐᓂᐊᕐᓂᐊᕐᓂᖏᓐᓄᑦ ᐃᓕᓴᐃᔨᒃᓴᐅᓂᕐᒧᑦ ᐊᒻᒪᓪᓗ 
ᐊᔪᙱᓐᓂᖃᕆᐊᖃᕐᓂᕐᒧᑦ ᐱᕙᓪᓕᐊᓂᕐᒧᑦ ᒪᑯᑎᒎᓇᖅ:  

(i)  ᓴᓂᕐᕙᐃᓗᑎᒃ ᑮᓇᐅᔭᓂᒃ ᐊᖏᒡᓕᒋᐊᕐᓯᒪᔪᓂᒃ ᐱᔭᐅᓇᓱᒍᓐᓇᕐᑐᓂᒃ ᐃᖏᕐᕋᑎᑕᐅᔪᓐᓇᕐᓂᐊᕐᑐᓄᑦ ᖃᐅᑕᒫᑦ ᐃᓕᓴᐃᔨᓄᑦ 
ᐃᓕᓐᓂᐊᕈᑕᐅᖃᑦᑕᕋᔭᕐᑐᑦ ᐱᓕᕆᐊᒃᓴᖏᓐᓄᑦ ᓄᓇᓕᖕᓂ ᐊᕕᒃᑐᕐᓯᒪᔪᓂ ᓄᓇᕗᒻᒥ; ᐊᒻᒪᓗ  

(ii)  ᐊᑐᕐᑕᐅᔭᕆᐊᓕᖕᓂᒃ ᐃᓕᓐᓂᐊᕐᑎᑦᑎᓂᕐᒧᑦ ᐃᓕᓴᐃᔨᒃᑲᓄᑦ ᐱᓕᕆᐊᒃᓴᓂᒃ ᐅᖓᑖᓄᑦ  .Ed., ᑕᐃᒃᑯᐊ ᐃᓄᐃᑦ ᐃᓕᓴᐃᔩᑦ 
ᐱᕚᓪᓕᐅᑎᒋᓇᔭᕐᒪᒋᑦ ᐊᔪᙱᓐᓂᕐᓂᒃ ᐱᓕᕆᐊᒃᓴᓄᑦ ᐊᑐᕆᐊᓕᖕᓂᒃ ᕿᑎᕐᖠᐅᔪᓂ ᐃᓕᓐᓂᐊᕐᕕᓕᖕᓂ ᐊᒻᒪᓗ ᐊᖓᔪᒃᖠᕐᓂ 
ᐃᓕᓐᓂᐊᕈᑎᓕᕆᓲᓄᑦ , ᐅᕝᕙᓘᓐᓃᑦ ᐃᓕᓐᓂᐊᕌᓂᖕᓂᕐᒧᑦ ᐱᓇᓱᐊᑐᓄᑦ. 

ᐃᓕᓐᓂᐊᓕᒃᑲᓂᕐᓂᕐᒧᑦ ᐊᒻᒪᓗ ᐊᔪᕈᓐᓂᕐᓴᓂᕐᒧᑦ 

20) ᑲᔪᓯᑎᑕᐅᑦᑎᐊᕐᓂᐊᕐᑐᐃᓐᓇᐅᓗᑎᒃ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᑦ ᐊᑐᓕᖁᔭᐅᔪᑦ (ᓇᓪᔅ). 
 

21) ᓴᖅᑭᑦᑎᓗᑎᒡᓗ ᑮᓇᐅᔭᓂᒃ ᑲᑎᕐᓱᐃᕕᒃᓴᒥᒃ ᐃᓕᓐᓂᐊᕈᑎᒃᓴᓅᓕᖓᔪᓂᒃ ᐃᓕᓐᓂᐊᓕᒃᑲᓐᓂᕈᒪᔪᓄᑦ ᐊᒻᒪᓗ ᖃᐅᔨᕙᓪᓕᐊᒃᑲᓐᓂᕈᒪᔪᓄᑦ 
ᓄᓇᕗᒻᒥ ᒪᑯᑎᒎᓇᖅ ᐃᓕᓐᓂᐊᕐᑎᑦᑎᓇᓱᒃᐸᒃᑐᑎᒍᑦ, ᐃᓚᒋᔭᐅᓪᓗᑎᒃ NAC, ᐱᓇᓱᒍᓐᓇᕐᒪᑕ ᑮᓇᐅᔭᓂᒃ ᐃᖏᕐᕋᑎᑦᑎᓂᕐᒧᑦ ᐃᓕᓐᓂᐊᕈᑎᒃᓴᓄᑦ 
ᐱᓕᕆᐊᒃᓴᓂᒃ ᓄᓇᕗᒻᒥᐅᑦ  ᐸᕐᓇᒃᓯᒪᖁᓪᓗᒋᑦ ᐃᓚᐅᓂᒃᓴᒧᑦ ᐃᖅᑲᓇᐃᔭᕐᓂᕐᒧᑦ .     

 
22) ᐃᓗᐃᑦᑑᐅᔪᓂᒃ ᐱᓕᕆᐊᒃᓴᓂᒃ ᐃᖅᑲᓂᔮᕐᑖᕋᓱᖕᓂᕐᒧᑦ ᐃᓅᓯᓕᕆᓂᕐᒧᑦ ᐊᒻᒪᓗ ᐸᕐᓇᐃᓂᕐᒧᑦ, ᐱᒋᐊᕐᓗᑎᒃ ᕿᑎᕐᖠᐅᔪᓂ ᐃᓕᓐᓂᐊᕐᕕᖕᓂ 

ᑲᔪᓯᔪᓂᒡᓗ ᐊᖓᔪᒃᖠᕐᓄᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᓯᓚᑦᑐᓴᕐᕕᖕᓄᑦ ᑕᓯᐅᕈᒪᓪᓗᒋᑦ ᑕᒪᒃᑯᓄᖓ ᐊᒻᒪᓗ ᐱᓇᔪᖁᓗᒋᑦ ᓄᓇᕗᒻᒥᐅᑦ 
ᓂᕈᐊᕆᓇᔭᕐᑕᒥᖕᓂᒃ ᐃᖅᑲᓇᐃᔮᕐᑖᕆᔪᒪᔭᖏᓐᓄᑦ ᐱᐅᓐᓇᖁᓪᓗᒋᑦ. NAC-ᒥ ᐃᓐᓇᕐᓄᑦ ᐃᓕᓴᐃᔨᐅᓲᑦ, ᐊᖓᔪᒃᖠᕐᓂᓗ ᐃᓕᓴᐃᔨᐅᓲᑦ ᐊᒻᒪᓗ 
ᒐᕙᒪᒃᑯᓐᓂ ᐃᖅᑲᓇᐃᔭᒃᓴᒧᑦ ᐱᕙᓪᓕᐊᓂᕐᓄᑦ ᐱᓕᕆᔩᑦ ᐊᐅᓚᑦᑎᔪᓐᓇᕐᑐᑦ ᑕᒪᒃᑯᓂᖓ ᑲᔪᓯᑎᑦᑎᓗᑎᒃ. 

 
23) ᑕᐃᒃᑯᐊ ᑮᓇᐅᔭᓕᕆᓂᐅᔪᑦ ᐃᖅᑲᓇᐃᔮᒃᓴᓄᓪᓗ ᐱᓕᕆᔨᐅᓇᔭᕐᑐᑦ ᐱᑕᖃᓕᕐᐸᑕ, ᑲᔪᓯᑎᑦᑎᔭᕆᐊᖃᕐᓂᐊᕐᑐᑦ ᐊᑐᕐᑕᐅᓂᒃᓴᖏᓐᓂᒃ ᓄᓐᕗᒻᒥ 

ᓄᓇᓕᖕᓂ ᐊᔪᙱᓐᓂᓕᖕᓄᑦ ᖃᐅᔨᓴᕈᑕᐅᔪᓐᓇᕐᓂᐊᕐᑐᓂᒃ ᐱᔾᔪᓯᕐᓂᒃ (NCSIS) ᐃᓕᓐᓂᐊᕐᕕᖕᓂ ᐊᒻᒻᒪᓗ ᓯᓚᑦᑐᓴᕐᕕᖕᓂ ᐱᓕᕆᐊᒃᓴᓄᑦ 
ᐊᐅᓚᑦᑎᓂᕐᒥᒃ ᐃᖅᑲᓇᐃᔮᒃᓴᒧᑦ ᐃᓅᓯᓕᕆᓂᕐᒨᓕᖓᔪᑦ ᐊᒻᒪᓗ ᐸᕐᓇᐃᓂᕐᒧᑦ ᐱᓕᕆᐊᒃᓴᓂᒃ.  

24) ᐱᑕᖃᓕᕐᑎᒃᑲᓐᓂᕐᓗᒋᑦ ᐊᒥᓲᓂᕐᓴᐅᓗᑎᒃ ᐱᔭᐅᔪᒪᕙᒃᑐᑦ ᓄᓇᓕᖕᓂ ᐃᓐᓇᕐᓄᑦ ᐃᓕᓐᓂᐊᒐᒃᓴᐅᕙᒃᑐᓄᑦ ᐱᓕᕆᐊᒃᓴᑦ ᑲᔪᓯᓂᖃᕈᓐᓇᕐᒪᑕ 
ᖁᑦᑎᖕᓂᕐᓴᐃᑦ ᐃᓕᓐᓂᐊᕐᕕᖏᑦᑕ ᐊᑐᕐᐸᒃᑕᖏᓐᓄᑦ ᐊᒻᒪᓗ ᐱᔪᓐᓇᕐᓯᓗᑎᒃ ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ ᐃᓚᐅᔪᒪᔪᓂᒃ 
ᐃᓕᓐᓂᐊᒃᑲᓂᕆᐊᕐᓂᕐᒧᑦ ᐊᒻᒻᒪᓗ ᐊᔪᕈᓐᓂᕐᐹᓕᐊᔪᒪᓂᕐᒧᑦ ᐃᓕᓐᓂᐊᒃᑲᓐᓂᕐᓂᒃᑯᑦ. 

 
25) ᓴᖅᑮᓗᑎᒃ ᐊᕗᖓᖓᓂᕐᓴᐅᔪᓂᒃ ᐱᔪᒥᒋᔭᐅᓇᔭᕐᑐᓂᒃ ᐃᓕᓐᓂᐊᕐᓯᓈᕐᑐᓄᑦ ᐃᖅᑲᓇᐃᔭᕐᖢᑎᒃ.  
 
2. ᒥᑭᒡᓕᒋᐊᖅᑎᑦᑎᓗᓂ ᐊᒃᖢᓗᐊᕐᓂᕆᔭᐅᕙᒃᑐᒥᒃ 

 
26) ᐃᕐᖐᓐᓇᖅ ᐱᕕᖃᖅᑎᑦᑎᕙᒡᓗᑕ ᐊᓯᔾᔨᖅᐸᓪᓕᐊᙱᑦᑐᓂᒃ ᐃᑲᔪᖅᓱᐃᔪᓐᓇᑦᑎᐊᖅᑐᓂᒡᓗ ᑮᓇᐅᔭᓂᒃ ᓂᕿᑦᑎᐊᕙᖕᓄᑦ ᑕᒧᓗᒐᕐᓄᓪᓗ 

ᓂᕆᔭᐅᖃᑦᑕᕐᓂᐊᖅᑐᓂᒃ ᓄᑕᖅᑲᓄᑦ. ᑕᒪᓐᓇ ᐱᓕᕆᐊᖑᔭᕆᐊᖃᖅᐳᖅ ᐃᓕᓐᓂᐊᕐᕕᒃᑎᒍᑦ ᑮᓇᐅᔭᑦ ᓄᐊᑕᐅᖔᕐᓗᑎᑦ ᕿᓚᒻᒥᐅᔪᒃᑯᑦ 
ᑐᓐᓂᖅᑯᓯᐊᑎᒍᑦ ᐊᔾᔨᒌᙱᑦᑐᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦᑎᒍᑦ ᑖᔅᓱᒧᖓ ᑐᕌᖓᓗᑎᑦ.  
 

27) ᐊᔪᖅᓴᖅᑐᑦ ᐃᓄᐃᓴᒌᐊᖅᑕᐅᓗᑎᑦ ᐸᕐᓇᐅᑎᓂᒃ ᓴᖅᑭᑦᑎᔪᖃᕐᓗᓂ ᐊᐅᓚᑦᑎᖃᑦᑕᕐᓂᐊᖅᑐᒥᒃ ᓄᓇᕗᒥᐅᓄᑦ ᐊᔪᖅᓴᕐᓂᕐᒧᑦ ᐱᔾᔪᑕᐅᖃᑦᑕᖅᑐᑦ 
ᓴᖅᑭᑕᐅᖁᓪᓗᒋᑦ:  

 
a. ᑎᓕᐅᕆᔾᔪᑕᐅᕙᒡᓗᓂ ᓇᖕᒥᓂᖅ ᐸᖅᑭᔪᓐᓇᕐᓂᖅ ᓇᓗᓇᐃᖅᓯᕙᒡᓗᑕ ᓴᓈᒃᓴᓂᒃ ᓄᓇᓕᖕᓂ ᐱᓕᕆᐊᖑᔪᓐᓇᖅᑐᓂᒃ ᐃᓄᖕᓄ

ᓂᖃᐃᓱᖅᑎᐅᔪᓐᓃᖅᑎᑕᐅᕙᒃᑐᓄᑦ  
 

b. ᓇᖕᒥᓂᖅ ᐸᖅᑭᔪᓐᓇᖅᓯᑎᓐᓇᓱᒃᐸᒡᓗᒋᑦ ᐱᐅᓯᒋᐊᖅᑎᓪᓗᒍ ᐱᔪᓐᓇᕐᓂᕆᔭᐅᔪᖅ ᖃᔅᓰᓐᓇᕈᓗᖕᓂᒃ-ᐊᑐᖅᑐᐊᖅᑎᑦᑎᖃᑦᑕᕐᓂᖅ ᐊᒻᒪ
ᓇᖕᒥᓂᖃᕈᓐᓇᕐᓂᕐᒧᑦ ᐃᓕᓐᓂᐊᖅᑎᑦᑎᓂᖅ.  

 
c. ᐱᔪᓐᓇᕐᓂᖅᑖᖅᑎᓪᓗᒋᑦ ᖃᔅᓰᓐᓇᕈᓗᐃᑦ/ᒥᑭᓐᓂᖅᓴᓂᒃ ᓇᖕᒥᓂᖃᖅᑎᓂᒃ ᐱᓕᕆᐊᖑᔪᓐᓇᖅᑐᑦ ᑲᔪᓯᑎᑕᐅᑦᑎᐊᕈᓐᓇᖁᓪᓗᒋ

ᓇᓗᓇᐃᕐᓗᒋᑦ ᓂᐅᕕᕐᕕᐅᑐᐃᓐᓇᕆᐊᓖᑦ ᐃᑲᔪᕐᓗᒋᓪᓗ ᓇᖕᒥᓂᖃᖅᑏᑦ ᓂᐅᕐᕈᑎᖃᕈᓐᓇᖁᓪᓗᒋᑦ ᓂᐅᕕᐊᒃᓴᖏᓐᓂᒃ 
ᐱᔨᑦᑎᕋᐅᑎᖏᓐᓂᒡᓗ  

 
d. ᕿᒥᕐᕈᕙᒡᓗᒋᑦ ᐊᑐᐊᒐᐃᑦ ᓄᓇᕗᑦ ᒐᕙᒪᒃᑯᓕᒫᖏᑦᑎᒍᑦ ᑐᕌᒐᖃᖅᑎᓪᓗᒋᓪᓗ ᐱᕝᕕᐅᔪᓐᓇᖅᑐᓂᒃ ᐃᑲᔫᑕᐅᔪᓐᓇᖅᑐᓂᒃ ᓇᖕᒥᓂᖅ

ᐸᖅᑭᔪᓐᓇᕐᓂᕐᒥᒃ ᐊᔪᖅᓴᙱᓐᓂᖅᓴᐅᓕᕈᓐᓇᕐᓂᕐᒥᒡᓗ   
 

28) ᐃᓚᒋᓂᐊᕐᓗᓂᐅᒃ ᐊᔪᖅᓴᕈᓐᓃᕐᓂᖅᓴᐅᓕᕈᓐᓇᕐᓂᕐᒧᑦ ᐸᕐᓇᐅᑕᐅᔪᒧᑦ, ᐊᑕᖐᔪᒥᒃ ᕿᒥᕐᕈᕙᒡᓗᑕ ᐱᔾᔪᑎᒃᓴᐅᓕᖅᐸᒃᑐᓂᒡᓗ ᓂᖃᐃᓱᖅᑐᓕᕆᔨᓄᑦ:  
 

a. ᐱᔭᕆᐊᑭᓛᖑᔪᑦ ᑲᒪᒋᑦᑎᐊᕐᓗᒋᑦ ᐱᔭᕆᐊᖃᖅᑕᖏᓐᓂᒃ ᕿᓂᐅᑎᕙᒡᓗᒋᑦ. ᕿᒥᕐᕈᕙᒡᓗᒋᑦ ᒫᓐᓇᓕᓴᑦ ᓂᖃᐃᓱᖅᑐᓕᕆᓂᕐᒧ
ᐱᓕᕆᔾᔪᑕᐅᕙᒃᑐᑦ ᑲᔪᓯᑦᑎᐊᖁᒧᑦ ᐃᑲᔫᑕᐅᕙᓪᓕᐊᔪᑦ ᐊᑭᓕᐅᑕᐅᕙᓪᓕᐊᔪᓪᓗ ᖃᐅᔨᒪᔾᔪᑏᑦ ᓈᒻᒪᒃᑐᓂᒃ ᐃᓅᓂᕐᒧᑦ ᐱᔾᔪᓯᐅᕙᒃᑐᑦ 
ᐱᔭᕆᐊᑭᓛᖑᔪᓄᑦ ᐃᓄᒋᔭᐅᔪᓄᑦ; ᐊᒻᒪᓗ  
 

b. ᓇᖕᒥᓂᖅ-ᐸᖅᑭᔪᓐᓇᑦᑎᐊᕐᓂᖅ ᐱᕈᖅᑎᒋᐊᕐᓗᒍ: ᐱᔪᓐᓇᕐᓂᖅᑖᖅᑎᓐᓂᖅᓴᐅᓗᒋᑦ ᒫᓐᓇᓕᓴᐃᑦ ᐱᒋᐊᖅᑎᑕᐅᓯᒪᔪᑦ ᓇᓗᓇᐃᕐᓗᒋᓪᓗ 
ᓄᑖᑦ ᐱᓕᕆᔾᔪᓯᐅᔪᓐᓇᖅᑐᑦ ᐃᑲᔫᑎᒃᓴᑦ ᑕᐃᒃᑯᓄᖓ ᓴᓈᖅᑖᒃᑲᓐᓂᕈᓐᓇᖅᑐᓄᑦ ᓴᓇᓕᒃᑲᓐᓂᕈᓐᓇᖅᑐᓄᓪᓘᓐᓃᑦ ᓴᓇᕝᕕᐅᕙᒃᑐᓂ
 

c. ᓇᓗᓇᐃᕐᓗᒋᑦ ᓈᒻᒪᒋᔭᐅᔪᑦ ᖃᓄᐃᓕᐅᕈᑎᒃᓴᑦ ᓴᓈᒃᓴᖅᓯᐅᖅᐸᒃᑐᓄᑦ ᓂᖃᐃᓲᑎᑖᕆᕙᒃᑕᖏᑦ ᐱᓯᒪᓂᖅᓴᐅᔪᓐᓇᖁᓪᓗᑕ  
 

d. ᓇᓗᓇᐃᕐᓗᒋᑦ ᐊᒻᒪ ᓄᖅᑲᖓᓕᕈᑕᐅᕙᒃᑐᑦ ᐲᔭᕐᓗᒋᑦ ᓲᕐᓗ ᒪᓕᒃᑕᐅᕙᒃᑐᑦ ᐃᒡᓗᖏᓐᓄᑦ ᐊᑭᓕᐅᑕᐅᕙᒃᑐᑦ ᐊᑲᐅᙱᓪᓕᕈᑕᐅᕙᒃᑐ
ᓂᖃᐃᓱᖅᑎᓄᑦ. 

 
29) ᐱᐅᓯᒋᐊᕐᓗᒍ ᐱᔨᑦᑎᕋᕐᓂᐅᕙᒃᑐᖅ ᐱᔭᒃᓴᕐᔪᐊᙳᖅᑎᓪᓗᒍᓗ ᑲᓇᑕᒥ ᐊᓯᖏᓐᓂᒡᓗ ᐱᓕᕆᐊᒃᓴᓄᑦ ᑐᓐᓂᖅᑯᓯᐊᖑᕙᒃᑐᑦ 

ᖃᐅᔨᒪᑦᑎᐊᕋᓱᒡᓗᑎᑦ ᐊᑕᖏᖅᑕᐅᓗᓂ ᐊᑐᓕᖅᑎᑕᐅᓇᓱᒃᑐᖅ ᓂᖃᐃᓱᖅᑐᓕᕆᔨᓄᑦ ᐃᑲᔪᖅᑕᐅᔭᕆᐊᓕᖕᓄᑦ ᐊᐅᓚᑦᑎᔾᔪᑕᐅᔪᓐᓇᖅᑐᖅ 
2009/10 ᐊᕐᕌᒍᐊᓄᑦ.  
 

3. ᓄᓇᓕᒋᔭᕗᑦ ᐃᓚᐅᓕᖅᑎᓪᓗᒋᑦ  
 

30) ᐱᔪᓐᓇᕐᓂᖅᑖᖅᑎᒃᑲᓐᓂᕐᓗᒋᑦ ᓄᓇᓕᒋᔭᐅᔪᓂᒃ ᐋᓐᓂᐊᖅᑐᓕᕆᓂᖅ, ᒪᓕᒐᓕᕆᓂᖅ, ᐃᓕᓐᓂᐊᖅᑐᓕᕆᔩᓪᓗ ᑲᑎᒪᔨᖏᑦ, ᑎᓕᓯᓗᑎᑦ 
ᑭᒡᒐᖅᑐᖅᑎᒃᓴᓂᒃ ᐃᓱᒪᓕᐅᖅᑎᒋᔭᐅᔪᓐᓇᖅᑐᓂᒃ, ᐱᓕᕆᐊᒃᓴᖅᑖᖅᑎᓪᓗᒋᓪᓗ ᓇᓕᒧᒌᒃᑐᓂᒃ.  

 
 
 
 
 
 
 



ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᓂᕆᓚᐅᖅᑕᖏᑦ: ᖃᓄᐃᓕᖓᖁᔭᐅᓯᒪᓂᐅᔪᑦ ᒪᑉᐱᒐᖓ  4ᖓ  8ᓂᕐ 
 

4. ᐃᒡᓗᓕᕆᓂᖅ  
 
31) ᑲᑐᔾᔨᖃᑎᖃᕐᓗᑎᑦ ᐱᓕᕆᔨᐅᖃᑎᒋᔭᒥᓂᒃ ᓲᕐᓗ ᓄᓇᕗᑦ ᑐᙵᕕᒃ ᑎᒥᖓᓐᓂ, ᑐᓴᖅᑕᐅᔪᓐᓇᑦᑎᐊᖅᑐᓂᒃ ᑐᓴᖅᑕᐅᑎᑦᑎᓗᑎᑦ 

ᐱᓕᕆᐊᖑᔪᓂᒃ. ᐱᓕᕆᐊᖑᔪᒧᑦ ᐱᔭᐅᓇᓱᖕᓂᐊᖅᑐᖅ ᑐᓴᖅᑎᑦᑎᖁᔨᒧᑦ ᐃᓄᒐᓵᓗᖕᓂᒃ ᐊᔾᔨᒌᙱᕈᓘᔭᖅᑐᓂᒡᓗ ᓈᓚᒃᑎᑕᖃᐅᑦᑎᐊᕐᓗᓂ 
ᓄᓇᕘᑉ ᐃᒡᓗᑖᕆᐊᖃᕐᓂᕆᔭᖓᓄᑦ, ᓴᖅᑭᑎᑦᑎᓗᑎᓪᓗ ᓈᓴᒐᒃᓴᐅᙱᑦᑐᓂᒃ ᐃᑲᔪᖅᓱᖅᑕᐅᓗᑎᑦ ᐃᒡᓗᓄᑦ ᑐᕌᖓᔪᓄᑦ 
ᑮᓇᐅᔭᖅᑖᖅᑐᒃᑲᓐᓂᕋᓱᒡᓗᑎᑦ ᑲᓇᑕᒥ.   
 

32) ᓇᓗᓇᐃᕐᓗᒋᑦ ᐲᔭᕐᓗᒋᓪᓗ ᐊᑐᐊᒐᐃᑦ ᐊᒻᒪ ᐱᓕᕆᐊᑦ ᐊᑐᐊᒐᖏᑦ ᐃᓚᓕᐅᔾᔭᐅᓯᒪᔪᑦ ᐊᔪᖅᓴᖅᐸᒃᑐᓄᑦ, ᐅᕝᕙᓘᓐᓃᑦ ᐲᖅᓯᓯᒪᔪᑦ ᐃᓄᑐᐊᕐᒧᑦ 
ᐊᔭᐅᖅᓯᔾᔪᑕᐅᕙᒃᑐᑦ ᐃᒻᒥᒃᑰᕈᓐᓇᕐᓂᕐᒥᒃ.   
 

33) ᕿᒥᕐᕈᓗᒋᑦ ᒫᓐᓇᓕᓴᑦ ᑐᓴᐅᒪᑎᑦᑎᓂᒃᑯᑦ ᐱᓕᕆᔾᔪᓯᐅᕙᒃᑐᑦ ᐱᖁᑏᓪᓗ ᑐᕌᒐᖃᖅᑐᑦ ᐱᐅᓯᒋᐊᖅᑎᑦᑎᓂᕐᒧᑦ ᐃᓄᓕᒫᑦ ᖃᐅᔨᒪᔭᖏᑦᑎᒍᑦ, 
ᐃᑲᔪᖅᑕᐅᔭᕆᐊᖃᖅᑑᓪᓗ ᑐᑭᓯᔪᓐᓇᖅᑕᖏᓐᓂᒃ ᐱᓕᕆᐊᓄᑦ ᒪᓕᒋᐊᖃᖅᑐᓂᒃ, ᐊᑐᐊᒐᕐᓂᒃ, ᐊᒻᒪ ᐃᑲᔪᖅᑕᐅᔭᕆᐊᖃᖅᑑᑉ ᑲᒪᒋᔭᒃᓴᖏᑦ 
ᐃᒡᓗᓄᑦ ᐊᑐᖅᑐᐊᖅᑎᓄᑦ ᐅᕝᕙᓘᓐᓃᑦ ᓇᖕᒥᓂᖃᖅᑎᓄᑦ.     
 

34) ᐃᑲᔪᖅᓱᖅᐸᒡᓗᒋᑦ ᓄᓇᓖᑦ ᐃᒡᓗᓕᕆᔨᖏᓐᓄᑦ ᐱᔪᓐᓇᐅᑎᓖᑦ ᐃᑲᔪᕐᓂᐊᕋᑦᑎᒍᑦ ᐱᐅᓯᒋᐊᖅᑎᑦᑎᓂᕐᒧᑦ ᐊᔪᙱᓐᓂᕆᔭᐅᔪᓂᒃ ᐊᒻᒪᓗ 
ᖃᐅᔨᒪᓕᕈᒪᒧᑦ ᖃᓄᖅ ᐱᓕᕆᔾᔪᓯᐅᕙᒃᑐᑦ ᐊᒻᒪ ᓄᓇᓕᒃᑎᒍᑦ ᐃᓱᒪᒋᔭᒃᓴᐅᕙᒃᑐᑦ ᐊᐅᓚᑕᐅᑦᑎᐊᕈᓐᓇᕐᓂᖅᓴᐅᖕᒪᖔᑕ ᑲᔪᓯᓂᖃᑦᑎᐊᕐᓗᑎᑦ.  

 
35) ᓴᓇᔨᓂᒃ ᐃᒡᓗᖃᖅᑎᑦᑎᓂᖅ ᐊᑭᕋᖅᑑᑕᐅᒐᔪᖕᒪᑦ ᓄᓇᕘᓕᒫᒥ, ᐱᐅᔪᓐᓃᖅᑎᑕᐅᒋᐊᓪᓚᒃᐸᒃᖢᓂᓗ ᐃᒡᓗᑭᒃᓴᕐᓂᐅᖃᑦᑕᖅᑐᖅ ᓄᓇᓕᒋᔭᐅᔪᓂᒃ. 

ᐊᒃᓱᕈᕐᓇᖅᑐᒃᑰᖅᑎᑕᐅᖃᑦᑕᕐᓂᖅ ᖃᔅᓯᑲᓪᓛᓗᖕᓂᓪᓗ ᑐᓴᕈᒥᓇᙱᑦᑐᐊᓗᖕᓂᒃ ᐅᓂᒃᑳᖅᑐᖃᖅᐸᒃᑎᓪᓗᒍ ᑐᑭᓯᓇᖅᓯᑦᑎᐊᕐᒪᑦ ᐃᒡᓗᓕᕆᔨᒃᑯᑦ, 

ᓄᓇᕗᑦ ᒐᕙᒪᒃᑯᓐᓄᑦ ᓴᓇᔨᐅᔪᑦ ᐊᒃᑐᖅᑕᐅᓗᐊᙳᐊᖅᖢᑎᑦ, ᐊᑲᐅᙱᓪᓚᕆᓕᕐᒪᑦ ᑲᒪᒋᔭᐅᑦᑎᐊᕆᐊᖃᒃᑲᓐᓂᖅᖢᓂᓗ. 

5. ᐃᑲᔪᖅᓱᐃᓂᖅ ᐃᓕᖅᑯᓯᕆᔭᐅᔪᑎᒍᑦ ᓴᓇᐅᒐᕐᓄᓪᓗ ᐃᓚᒋᐊᕐᓗᒍ  
 

36) 1-800-ᒥ ᐅᖃᓗᒍᓐᓇᐅᑎᑕᖃᖅᐳᖅ ᐅᖃᓪᓚᓪᓚᑦᑖᕐᓗᑎᑦ ᑐᑭᓕᐅᕆᔪᓐᓇᖅᑐᓂᒃ ᐱᔨᑦᑎᕋᕈᓐᓇᖅᑐᓂᒡᓗ: ᐊᑕᐅᓯᕐᒥᒃ ᓄᓇᕗᑦ ᒐᕙᒪᒃᑯᖓᑦᑎᒍᑦ 
ᓴᓇᔨᖏᓐᓄᑦ ᐊᒻᒪᓗ ᐃᒻᒥᒃᑰᖅᑐᑦ ᓇᖕᒥᓂᖃᖅᑏᑦ ᖃᓄᖅᑑᕈᑎᖃᖅᖢᑎᑦ ᐅᖃᐅᓯᕐᓄᑦ ᑭᒡᒐᖅᑐᖅᑎᒧᑦ ᐊᒻᒪ ᐃᓄᐃᑦ ᐅᖃᐅᓯᖏᓐᓂᒃ 
ᐱᔪᓐᓇᐅᑎᓕᖕᒧᑦ (ᓱᓕ ᓴᖅᑭᑕᐅᓯᒪᙱᑦᑐᖅ).   
 

37) ᖃᐅᔨᓴᖅᐸᒡᓗᑎᑦ ᐲᔭᐃᓗᑎᓪᓗ ᑐᓗᖅᑕᕈᑕᐅᓕᖅᐸᒃᑐᓂᒃ ᑲᑎᖅᓱᐃᓂᕐᒧᑦ ᒪᕐᕉᖕᓄᑦ ᐅᖃᐅᓯᖅᑕᓕᖕᓄᑦ ᒪᓕᒐᕋᓛᓕᕆᔨᓂᒃ, ᐸᓖᓯᓂᒃ ᐊᒻᒪ 
ᐃᓗᐊᖅᓴᐃᔨᓂᒃ ᓄᓇᓕᒋᔭᐅᔪᓄᑦ.  
 

38) ᐃᓕᓴᕆᐅᒪᓕᕐᓗᒋᑦ ᒫᓐᓇᓕᓴᑦ ᐱᔨᑦᑎᕋᕈᑕᐅᕙᒃᑐᑦ ᒪᓕᑦᑎᐊᙱᓗᐊᕐᓂᖏᑦ ᐃᑲᔪᖅᑕᐅᔭᕆᐊᖃᖅᐸᒃᑐᑦ ᐊᑐᕆᐊᖃᖅᐸᒃᑕᖏᓐᓂᒃ, 
ᓴᖅᑭᑦᑎᓗᑎᑦ ᐃᓄᒃᑎᑐᑦ ᐅᖃᐅᓯᖓᑦᑎᒍᑦ ᑐᓴᖅᑕᐅᔪᒃᓴᓂᒃ ᐊᒃᑐᐊᓂᓖᑦ ᓈᒻᒪᖅᑰᑎᕙᒡᓗᑎᓪᓗ, ᑐᑭᓯᓇᖅᑎᓯᒪᔪᑦ ᒐᕙᒪᒃᑯᑦ ᐱᓕᕆᐊᖏᓐᓂᒃ 
ᖃᐅᔨᒋᐊᕐᕕᐅᔪᓐᓇᖅᑐᓂᒡᓗ ᓲᕐᓗ ᓄᑕᖅᑲᓂᒃ ᐊᖅᓵᖅᑕᐅᓲᑦ, ᐋᓐᓂᖅᑎᕆᓂᒃᑯᑦ ᐸᓯᔭᒃᓴᙳᖅᑎᑕᐅᕙᒃᑐᑦ, ᐊᓯᖏᓪᓗ  
 

39) ᐱᕙᓪᓕᐊᑎᑦᑎᓗᑎᑦ ᓴᖅᑭᑦᑎᓗᑎᓪᓗ ᐅᖃᐅᓯᕐᒥᒃ ᐃᓕᓐᓂᐊᖅᑕᐅᔪᒃᓴᒥᒃ ᓴᓇᔨᓄᑦ. 
 

ᓂᐅᕕᕐᕖᑦ 
 
40) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪ ᐊᕙᑎᓕᕆᔨᒃᑯᑦ ᑲᒪᒋᔭᒃᓴᖃᖅᖢᑎᑦ ᐱᕙᓪᓕᐊᑎᑦᑎᓂᕐᒥᒃ ᓲᖑᔪᒥᒃ 

ᓂᐅᕕᕋᖅᑎᑦᑎᖃᑦᑕᕐᓂᕐᒥᒃ ᑐᓴᐅᒪᔪᓕᕆᓂᕐᒧᓪᓗ ᐸᕐᓇᐅᑕᐅᓯᒪᔪᑦ ᓴᖅᑭᑦᑎᓯᒪᓪᓗᑎᑦ ᓇᑦᑎᕋᓱᒋᐊᖃᙱᓐᓂᕐᒧᑦ ᐱᓕᕆᐊᖑᔪᓂᒃ. NGO-ᑯᑦ 
ᐊᖑᓇᓱᒃᑐᓕᕆᔨᖏᑦ ᖁᕝᕙᖅᐹᓪᓕᖅᑎᑦᑎᓲᑦ ᐊᖑᓇᓱᖕᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ ᐊᒻᒪᓗ ᑲᔪᓯᔾᔪᑕᐅᔪᓐᓇᖅᑐᓂᒃ ᐊᖑᓇᓱᖕᓂᐅᕙᒃᑐᓂᒃ.   
 

41) ᓄᓇᕗᑦ ᒐ>ᕙᒪᒃᑯᑦ ᐱᓕᕆᐊᖃᒻᒪᕆᒋᐊᖃᕐᒪᑕ ᐃᑲᔪᕐᓗᑎᑦ ᓄᓇᕗᒻᒥᐅᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔾᔪᑎᒃᓴᓂᒃ ᐱᔪᓐᓇᕐᓂᖏᓐᓂᒡᓗ 
ᖃᕆᓴᐅᔭᒃᑯᓪᓗ ᓂᐅᕐᕈᑎᖃᖅᐸᖕᓂᕐᒧᑦ ᓄᓇᓕᖕᓂ ᓴᓇᐅᒐᐅᔪᓂᒃ. 

 

6. ᐃᑲᔪᕐᓗᒋᑦ ᐊᑦᑕᕐᓇᖅᑐᒦᑦᑐᑦ ᓄᓇᓕᑦᑎᓐᓂ  
 
42) ᓯᕗᓪᓕᐅᑎᓗᒋᑦ ᐊᑐᓕᖁᔭᐅᔪᑦ ᑭᓱᑐᐃᓐᓇᓄᑦ ᐅᐃᕆᓯᒪᔪᓄᑦ ᐊᒻᒪ ᐃᓱᒪᒥᒍᑦ ᐊᔪᓕᖅᑕᕈᑎᓕᖕᓄᑦ ᐸᕐᓇᐅᑕᐅᔪᖅ. ᑖᓐᓇ ᐸᕐᓇᐅᑦ 

ᐃᓗᓕᖃᐅᑦᑎᐊᖅᑐᖅ ᖃᔅᓯᑲᓪᓚᖕᓂᒃ ᐱᕐᔪᐊᒻᒪᕆᐊᓗᖕᓂᒃ ᐃᓗᓕᖏᑦ ᖃᓄᐃᓕᐅᕈᑕᐅᔪᒪᔪᑦ ᓯᕗᓪᓕᐅᔾᔭᐅᔭᕆᐊᖃᓪᓚᕆᒃᐳᑦ.  
 

43) ᑲᔪᓯᑎᓪᓗᒋᑦ ᐊᔪᖅᓴᖅᑐᓄᑦ ᒥᒃᖠᒋᐊᖅᑎᑦᑎᓂᖅ ᐸᕐᓇᐅᑕᐅᔪᖅ ᐱᓗᐊᙳᐊᖅᑐᒥᒃ ᓴᖅᑭᔮᓕᖅᑎᑦᑎᓗᓂ ᖃᓄᐃᓕᐅᕐᓂᐊᕐᓗᓂ ᐸᕐᓇᐅᑎᒥᒃ 
ᐃᑦᑐᖅᓯᐅᑎᑖᕆᔭᐅᕙᒃᑐᑦ ᐅᓄᖅᓯᒋᐊᖅᑕᐅᓗᑎᑦ ᐊᑭᑐᓗᐊᖅᑐᓂᒃ ᓂᐅᕕᐊᒃᓴᖃᕐᕕᐅᕙᒃᑐᓂᒃ.  

 
 

 



ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᓂᕆᓚᐅᖅᑕᖏᑦ: ᖃᓄᐃᓕᖓᖁᔭᐅᓯᒪᓂᐅᔪᑦ ᒪᑉᐱᒐᖓ  5ᖓ  8ᓂᕐ 
 

44) ᐱᕙᓪᓕᐊᑎᑦᑎᓗᑕ ᐋᖅᑭᒃᓯᓗᑕᓗ ᐸᕐᓇᐅᑎᒥᒃ ᐊᑲᐅᒋᔭᐅᑦᑎᐊᕋᔭᖅᑐᒥᒃ ᐸᐃᕆᕕᖕᓂᒃ ᓴᖅᑭᑦᑎᔭᕆᐊᖃᕐᓂᑦᑎᓐᓄᑦ ᐱᓕᕆᐊᒃᓴᓂᒡᓗ.   
 

7. ᐃᑲᔪᖅᑐᕐᓗᒋᑦ ᓄᓇᓕᐅ ᐃᓗᐊᓃᑦᑐᑦ ᑲᔪᓯᔾᔪᑕᐅᔪᓐᓇᖅᑐᑦ ᑮᓇᐅᔾᔭᒃᓴᕋᓱᖕᓂᐅᕙᒃᑐᑦ 
 
45) ᐃᑲᔪᖅᑐᕐᓗᒋᑦ ᓂᖃᐃᓱᖅᑎᐅᕙᒃᑐᑦ ᑮᓇᐅᔭᓕᐅᕐᕕᖃᖔᓕᕐᓗᑎᒃ ᐃᓄᐃᑦ ᐃᒻᒥᓂᒃ ᐱᓕᕆᔪᓐᓇᖅᓯᔪᒪᔪᑦ ᐃᑲᔪᕈᓐᓇᖅᓯᓗᑎᓪᓗ ᓄᓇᓕᖕᓂ. 

ᑕᒪᓐᓇ ᑲᔪᓯᑎᑕᐅᔪᓐᓇᖅᐳᖅ ᓇᓗᓇᐃᖅᑕᐅᒃᑲᓐᓂᕐᓗᑎᒃ ᐱᓕᕆᐊᒃᓴᕆᔭᐅᔪᑦ ᓄᓇᕗᑦ ᐃᓗᐊᓂ. 
 

46) ᓄᓇᓕᐅ ᐃᓗᐊᓂ ᐅᖃᖃᑎᖃᑲᑕᒡᓗᑎᒃ ᓇᓗᓇᐃᖅᓯᓇᓱᒡᓗᑎᒃ ᓯᕗᓪᓕᐅᑎᑕᐅᔪᒪᔪᓂᒡᓗ ᐋᖅᑭᒃᓱᐃᓗᑎᒃ ᓄᓇᓕᐅ ᐃᓗᐊᓂ 
ᐱᔨᑦᑎᕋᐅᑎᒃᓴᓂᒃ ᐊᑐᕆᐊᖃᕋᔭᖅᑐᓂᒃ ᐋᖅᑭᒋᐊᖅᑎᑦᑎᓇᓱᖕᓂᐊᕐᓗᑎᒃ ᐃᓅᓯᖃᑦᑎᐊᕈᓐᓇᕐᓂᕐᒥᒃ ᓄᓇᓕᐅ ᐃᓗᐊᓂ (ᐸᐃᕆᕝᕖᑦ 
ᐱᔨᑦᑎᕋᖅᑕᐅᓂᖏᑦ, ᐊᖏᕐᕋᓕᕆᔨᑦ, ᐃᓕᓐᓂᐊᕐᕕᖕᒥ ᓂᕆᑎᑕᐅᖃᑦᑕᕐᓂᐊᖅᑐᑦ ᐱᕙᒌᔭᖅᑕᐅᓂᖏᑦ, ᓄᓇᓕᖕᓂ ᐊᖑᓇᓱᒃᑏᑦ, ᐊᖏᕐᕋᕆᔭᐅᔪᑦ 
ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ, ᐃᒡᓗᓕᐅᕐᓂᖅ, ᓴᓇᔭᐅᔭᕆᐊᓖᑦ ᐊᒻᒪ ᓄᓇᓖᑦ ᓇᐸᔾᔪᑎᖏᑦ ᑲᒪᒋᔭᐅᔭᕆᐊᖃᕐᓂᖏᑦ, ᓄᓇᓕᖕᓂ 
ᐱᐅᓯᕚᓪᓕᕈᑕᐅᓇᓱᐊᖅᑐᑦ ᐱᓕᕆᐊᒃᓴᑦ, ᓂᐅᕋᐃᕝᕕᒃᓴᓂᒃ ᓴᓇᔪᖃᕐᓗᓂ, ᐊᓯᖏᓐᓂᓪᓗ). 
 

47) ᐋᖅᑭᒃᓱᐃᓗᑎᒃ ᐱᓕᕆᐊᒃᓴᓂᒃ ᓈᒻᒪᒃᑐᓂᒃ, ᐃᖅᑲᓇᐃᔭᖅᓯᓐᓈ ᐊᔪᕈᓐᓃᖅᓴᒐᓴᓂᒃ ᐊᑐᓂ ᐱᓕᕆᐊᒃᓴᕆᔭᐅᔪᓄᑦ. 
 

48) ᕼᐋᒻᓚᑦᑯᑦ ᑲᑎᒪᔨᖏᑦ, ᒐᕙᒪᒃᑯᑦ ᐊᐅᓚᙱᑕᖏᑦ ᑲᑐᔾᔨᖃᑎᒌᑦ, ᐊᒻᒪ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᒋᐊᖃᖅᐳᑦ 
ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑏᑦ ᐋᖅᑭᒋᐊᖁᓪᓗᒋᑦ. ᑖᒃᑯᐊ ᐸᕐᓇᐅᑏᑦ ᐃᓚᓕᐅᔾᔨᔭᕆᐊᖃᕐᓂᐊᓕᖅᐳᑦ ᐱᕙᓪᓕᐊᑎᑦᑎᓂᕐᒥᑦ 
ᐊᐅᓚᔾᔪᑕᐅᔪᑦ ᐸᕐᓇᐅᑎᖏᓐᓂᒃ ᑮᓇᐅᔭᖃᖅᑎᑕᐅᓗᑎᒡᓗ ᐊᑐᕆᐊᖃᖅᐸᒃᑐᑦ ᐃᑲᔪᖅᑐᕈᒪᓪᓗᒋᑦ ᐊᖏᒡᓕᒋᐊᖅᑎᑦᑐᒪᓪᓗᒍᓗ 
ᐊᑐᖅᑕᐅᕙᓪᓕᐊᓕᓵᖅᑐᑦ ᐱᓕᕆᐊᖑᔪᒧᑦ. 
 

49) ᐃᓕᓐᓂᐊᖅᑎᑦᑎᓗᑎᒃ CAP-ᑯᓐᓂ ᐋᔩᖃᑎᒌᒍᓐᓇᕐᓂᕐᒥᒃ ᐊᑭᖓᑕ ᐊᖏᓂᖅᐹᖓᓂ ᐊᕕᒃᓯᔪᓐᓇᖁᓪᓗᒋᑦ ᐱᓕᕆᐊᖑᑎᑕᐅᔪᓄᑦ. 
 

50) ᓄᓇᕗᑦ ᒐᕙᒪᒃᑯᑦ ᓈᒻᒪᒃᑐᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐱᓕᕆᐊᒃᓴᓄᑦ ᐋᖅᑭᒃᓯᑦᑎᐊᕐᓗᑎᒃ ᐱᓕᕆᐊᖑᑎᑕᐅᔪᓄᑦ 
ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ, ᓄᓇᓕᖕᓂ ᖁᐊᒃᑯᕕᒋᔭᐅᔪᐃᑦ ᐱᖃᓯᐅᑎᓗᒋᑦ ᐱᔭᕆᐊᖃᖅᑐᑦ. 

 

8. ᐱᕙᓪᓕᐊᑎᑦᑎᓂᖅ ᐃᖕᒥᓂᒃ ᐱᓕᕆᔪᓐᓇᑦᑎᐊᕈᓐᓇᖅᓯᕙᓪᓕᐊᓂᕐᒥᒃ 
 
51) ᑕᒃᖠᒋᐊᖅᑎᓪᓗᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᓚᐅᙱᑎᓪᓗᒋᑦ ᖃᐅᔨᓴᕈᑕᐅᕙᒃᑐᑦ ᐃᓕᓴᖅᓯᔾᔪᑕᐅᕙᒃᑐᓪᓗ ᐃᓐᓇᐃᑦ ᐃᓕᓴᐃᔨᖏᑦ 

ᐃᓄᖕᓂᒃ ᐃᑲᔪᕈᓐᓇᖁᓪᓗᒋᑦ ᓄᓇᓕᓕᒫᓂ ᐋᖅᑭᒃᓱᐃᔪᓐᓇᖅᓯᖁᓪᓗᒋᑦ ᐃᓕᓐᓂᐊᓚᐅᙱᑎᓪᓗᒋᑦ ᖃᐅᔨᓴᕈᑕᐅᕙᒃᑐᑦ ᐃᓕᓴᖅᓯᔾᔪᑕᐅᕙᒃᑐᓪᓗ 
ᐅᓂᒃᑳᓕᐅᕈᓐᓇᕐᓂᕐᒥᒃ ᐊᔪᕈᓐᓃᖅᓯᒫᓂᒃᑕᖏᓐᓂᒃ ᓇᓗᓇᐃᖅᑕᐅᔾᔪᑎᒋᓗᓂᒋᓪᓗ ᐃᓕᓐᓂᐊᒃᑲᓂᕈᒪᓇᔭᖅᑕᒥᓄᑦ.  

 
52) ᐃᓕᓴᕆᔭᐅᓗᑎᒃ ᓇᓗᓇᐃᖅᑕᐅᔾᔪᑎᒋᓗᓂᒋᓪᓗ ᐱᔭᕇᖅᓯᓂᖏᓐᓄᑦ ᐱᓕᕆᖃᑦᑕᖅᓯᒪᓂᕐᒧᓪᓗ ᓄᓇᓕᖕᓂ ᐱᓕᕆᐊᖑᑎᑕᐅᔪᓂᒃ 

ᐊᑭᓕᖅᓱᖅᑕᐅᓇᑎᒡᓗ ᐱᓕᕆᖃᑦᑕᖅᓯᒪᓂᕐᒧᑦ.    
 

ᓇᖕᒥᓂᖃᖅᑎᑦ ᖃᓄᐃᓕᖓᓂᖏᑦ 
 

53) ᓄᓇᕗᑦ ᒐᕙᒪᒃᑯᑦ ᐱᔭᕆᐊᖃᖅᑐᓕᒫᓂᒃ ᐱᓕᕆᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ ᓇᖕᒥᓂᕆᔭᐅᔪᑦ ᐊᑭᓕᒃᓴᖏᑦ ᓇᖕᒥᓂᖃᖅᑎᓄᑦ 
ᐊᑭᓕᖅᑕᐅᑦᑎᐊᖃᑦᑕᖁᓪᓗᒋᑦ ᖃᖓᙳᑐᐊᕌᖓᑦ ᓇᖕᒥᓂᕐᓗ ᐊᑐᐊᒐᖏᓐᓂᒃ ᒪᓕᒡᓗᑎᒃ. 
 

54) ᓄᓇᕗᑦ ᒐᕙᒪᒃᑯᑦ ᐱᔭᕆᐊᖃᖅᑐᓕᒫᓂᒃ ᐱᓕᕆᓗᑎᒃ ᓈᒻᒪᒃᑐᓂᒃ ᖃᕆᓴᐅᔭᒃᑰᕈᓐᓇᕈᑕᐅᕙᒃᑐᒥ ᐊᒻᒪ ᓄᓇᓖᑉ ᓇᐸᔾᔪᑎᖏᓐᓂᒃ 
ᐃᓚᓕᐅᔾᔨᖁᓪᓗᒋᑦ ᐋᖅᑭᒋᐊᖅᑎᑦᑎᓂᐊᖅᑎᓪᓗᒋᑦ ᓄᓇᓖᑦ ᓇᐸᔾᔪᑎᖏᓐᓂᒃ ᑐᓴᐅᒪᑎᑦᑎᓂᕐᒧᑦ ᓄᓇᓕᖕᒥᐅᑦ ᓄᓇᕐᔪᐊᓕᒫᒥ 
ᑐᓴᐅᒪᖃᑎᒌᒍᑕᐅᕙᒃᑐᒥ ᐊᑐᕈᓐᓇᖁᓪᓗᒋᑦ. 
 

55) ᖃᐅᔨᓴᕐᓗᑎᒃ ᐃᑲᔪᕈᓐᓇᑐᐃᓐᓇᕆᐊᖃᕐᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᓇᖕᒥᓂᖃᖅᐸᓪᓕᐊᓂᕐᒧᑦ ᐱᓕᕆᕝᕕᖃᖅᐸᒃᑐᓂ ᐊᑐᓂ ᓄᓇᓕᖕᓂ 
ᐃᓂᖃᖅᑎᑦᑎᔪᓐᓇᕋᔭᖅᑐᓂᒃ ᓇᖕᒥᓂᖃᖅᑎᓄᑦ ᐊᒻᒪ ᒥᑭᑦᑐᓂ ᓇᖕᒥᓂᓕᖕᓄᑦ. 
 

56) ᓴᖅᑭᑎᑦᑎᓂᖅ ᐊᑐᐊᒐᓕᕆᓂᕐᒥᒃ ᖃᓄᖅᑑᖓᑎᑦᑎᒋᐊᕈᓐᓇᓂᕐᒥᒃ ᐊᓯᖏᓐᓂᒃ ᐆᒻᒪᖅᑯᑎᓕᕆᔾᔪᑕᐅᔪᓐᓇᖅᑐᓂᒃ. 

57) ᐱᓕᕆᐊᖃᕐᓗᑎᒃ ᐱᕈᖅᓴᑎᑦᑎᓇᓱᒃᑎᐊᕐᓗᑎᒃ ᐱᔭᐅᔪᒥᓴᖅᓯᑎᓪᓗᒋᑦ ᓄᓇᓕᖕᓂ ᐆᒪᖅᑯᑎᓕᕆᓂᕐᒧᑦ ᐊᑐᕆᐊᓕᖕᓂᒃ ᐃᒪᒃᑯᑦ ᒥᑭᑦᑐᒥ 
ᐆᒻᒪᖅᑯᑎᖃᕈᓐᓇᕐᓂᕐᒥᒃ ᐊᓯᖏᓐᓄᓪᓗ ᐊᕙᑎᒧᑦ ᐱᐅᔪᓂᒃ ᐆᒻᒪᖅᑯᑎᒋᔭᐅᖔᕈᓐᓇᖅᑐᓂᒃ ᐱᓕᕆᐊᒃᓴᓄᑦ. (ᐊᑐᖅᑕᐅᔪᓐᓇᖅᑐᑦ - 
ᑮᓇᐅᔭᓕᐅᕋᓱᖕᓂᕐᒧᑦ ᐊᔾᔨᒌᒃᑎᑦᑎᔪᓂᒃ, PPP, ᓄᓇᓕᐅ ᐃᓗᐊᓃᑦᑐᓂᒃ ᐱᓕᕆᐊᒃᓴᓂᒃ). ᓴᖅᑭᑦᑎᓗᑎᒃ ᐊᑐᐊᒐᕐᒧᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐃᑲᔪᖅᑐᐃᔾᔪᑕᐅᔪᓂᒃ ᐊᓯᐊᒎᖔᕈᓐᓇᕐᓂᕐᒥᒃ, ᐊᔪᕐᓇᙱᑦᑐᓂᒃ ᐆᒻᒪᖅᑯᑎᒥ ᓴᖅᑭᑦᑎᕙᓪᓕᐊᓂᕐᒧᑦ. 

9. ᐃᓅᖃᑎᒌ ᐃᓱᒫᓘᑎᖏᓐᓂᒃ ᐅᖃᓯᖃᕐᓂᖅ ᐱᒋᐊᕐᕕᖓᓂ 
 

58) ᐊᑐᓂ ᓄᓇᓖᑦ ᐊᑐᕈᓐᓇᑦᑎᐊᕐᑐᒥ ᐃᖅᑲᖅᑐᐃᔨᕋᓛ ᑲᑎᒪᔨᖃᓕᕐᓗᑎᒃ ᐊᔪᕈᓐᓃᖅᓴᖅᑎᑦᑎᕙᒡᓗᑎᒃ ᑮᓇᐅᔭᖃᖅᑎᑕᐅᓗᑎᒡᓗ. 
 

59) ᐋᖅᑭᒃᓱᐃᓗᑎᒃ ᐊᔾᔨᒌᙱᕈᓘᔭᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ, ᓲᕐᓗ ᒪᒃᑯᒃᑐᑦ ᐊᐅᓪᓚᕈᔾᔭᐅᔭᒡᓗᑎᒃ. 
 

60) ᐃᖅᑲᖅᑐᐃᔨᑦ ᑲᑎᒪᔨᕋᓛᖏᓐᓂᒃ ᐊᑐᖅᐸᒡᓗᑎᒃ ᐃᖅᑲᖅᑐᐃᔨᕋᓛᓂᓪᓗ ᐱᓕᕆᔪᓐᓇᕐᓂᖅᓴᐅᖁᓪᓗᒋᑦ ᓱᕋᐃᔪᓂᒃ ᐱᕐᔪᐊᖑᙱᑦᑐᓂᓪᓗ 
ᐱᕋᔭᒃᑐᓂᒃ. 
 

61) ᐃᓕᖅᑯᓯᑐᖃᕆᔭᐅᔪᒧᑦ ᐊᑲᐅᓂᖅᓴᒥᒃ ᒪᒥᓴᕐᕕᒃᑕᖃᓕᕐᓗᓂ ᓄᓇᕗᒻᒥ. 
 

62) ᐅᓄᖅᓯᒋᐊᖅᑎᓪᓗᒋᑦ ᐃᓄᐃᑦ ᐸᓖᓯᒃᑯᓐᓂ ᐱᓕᕆᖃᑎᖃᖅᐸᒃᑐᑦ ᓴᖅᑭᑎᑦᑎᒃᑲᓐᓂᕐᓗᑎᒃ ᐸᓖᓯᑦ ᐃᑲᔪᖅᑎᒃᓴᖏᓐᓂᒃ. 
 

10. ᐃᓅᓯᖃᑦᑎᐊᕐᓂᖅ ᐱᑦᑕᐃᓕᒪᑎᑦᑎᓂᒃᑯᑦ 
 

63) ᓴᖅᑭᑎᑦᑎᓗᑎᒃ ᓄᓇᓕᖕᓂ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖑᓂᐊᖅᑐᓂᒃ, ᐅᕝᕙᓘᓐᓃᑦ ᓄᓇᓕᖕᓂ ᑲᑎᒪᔨᕋᓛᖃᖅᑐᓂ, 
ᐃᑲᔪᖅᑐᖅᑕᐅᒃᑲᓐᓂᕐᓗᑎᒃ ᐊᐅᓚᓂᖃᑦᑎᐊᖏᓐᓇᖁᓪᓗᒋᑦ. ᑖᒃᑯᐊ ᑲᑎᒪᔨᕋᓛᑦ ᐋᖅᑭᒃᓯᔭᕆᐊᖃᖅᐳᑦ ᐱᓕᕆᔨᒋᔭᐅᓂᐊᖅᑐᒥᒃ ᐱᔾᔪᑎᒃᓴᓂᒃ 
ᐊᑐᒐᒃᓴᓂᒃ ᐊᑐᕈᓐᓇᖁᓪᓗᒋᑦ ᖁᓛᓂ ᑮᓇᐅᔭᖁᑎᒋᔭᐅᔪᓂ. 

11. ᐊᑐᓕᕐᓂᖅ ᐱᓪᓗᐊᑕᕆᔭᐅᕙᒃᑐᓂᒃ 

ᑎᑎᕋᖅᓯᒪᓂᖓ 23 
64) ᐃᓱᓕᕝᕕᒃᓴᕆᑎᑕᐅᔪᒥ ᖃᐅᔨᓴᒃᑲᓐᓂᕐᓗᑎᒃ ᑐᕌᒐᕆᔭᐅᔪᒧᑦ ᑎᑭᐅᑎᓇᓱᖕᓂᐊᖅᑎᓪᓗᒋᑦ ᑎᑎᕋᖅᓯᒪᓂᖓ 23-ᒦᑦᑐᒥ ᖃᐅᓇᓱᒍᒪᓪᓗᒋᑦ 

ᐊᔪᕈᓐᓃᖅᓴᕆᐊᖃᓪᓚᕆᖕᓂᖏᓐᓂ ᐊᔪᙱᓐᓂᖃᓕᕐᓗᑎᒡᓗ ᐱᕙᓪᓕᐊᔾᔪᑕᐅᔭᕆᐊᓕᖕᓂᒃ ᒐᕙᒪᒃᑯᑦ ᐱᓕᕆᔨᒻᒪᕆᖕᓂᒃ ᐊᐅᓚᑦᑎᔨᖃᓕᖁᓪᓗᒋᑦ 
ᓄᓇᕗᑦ ᒐᕙᒪᖓᓄᑦ. 
 

65) ᐊᔪᕐᓇᕈᓐᓃᖅᑎᑕᐅᒃᑲᓐᓂᕐᓗᓂ ᐃᖅᑲᓇᐃᔭᖅᑎᓕᒫᓄᑦ ᐱᓕᒻᒪᒃᓴᖃᑕᐅᖃᑦᑕᕆᐊᖃᕐᓂᖏᑦ ᑐᓴᖅᑎᑕᐅᒃᑲᓐᓂᕐᓗᑎᒡᓗ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎ ᐱᔾᔪᑎᒋᓪᓗᒍ, ᐱᓗᐊᖅᑐᒥ ᑎᑎᕋᖅᓯᒪᓂᖓ 23-ᒦᑦᑐᒥ, ᕿᒥᕐᕈᓗᑎᒡᓗ ᓂᕆᐅᒋᔭᐅᔪᓂᒃ ᒐᕙᒪᒃᑯᓐᓄᑦ ᐱᔾᔪᑎᒋᔭᐅᔪᓂᒃ ᓲᕐᓗ 
ᐅᐸᒍᑎᕙᙱᓐᓂᕐᒧᑦ, ᐃᖅᑲᓇᐃᔭᕐᕖᑦ ᐃᑲᕐᕋᖏᓐᓂᒃ, ᐊᒻᒪ ᐱᓕᕆᔪᓐᓇᕐᓂᕐᒧᑦ ᐊᐅᓚᑦᑎᓂᕐᒥᒃ. 
 

66) ᓇᓗᓇᐃᖅᓯᓗᑎᒃ ᐊᔾᔨᒌᙱᑦᑐᓂᒃ ᐊᔪᙱᓐᓂᕆᔭᐅᔭᕆᐊᓕᖕᓂᒃ ᐊᑐᓂ ᐊᔪᙱᓐᓂᕆᔭᐅᔭᕆᐊᓕᖕᓄᑦ ᐃᖅᑲᓇᐃᔮᒃᓴᓄᑦ, 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᓪᓗ ᐃᑲᔪᖅᑐᕈᒪᓪᓗᒋᓪᓗ ᐊᔪᙱᓐᓂᓖᑦ ᐃᖅᑲᓇᐃᔮᖅᑖᕋᓱᒃᐸᒃᑐᑦ, ᐃᓄᐃᑦ ᓯᕗᓪᓕᐅᑎᑕᐅᓗᑎᒃ.  
 

67) ᐋᖅᑭᒃᓱᐃᓗᑎᒃ ᐱᓇᔪᒃᑎᑕᐅᓪᓚᕆᒡᓗᑎᒃ ᐃᓕᓐᓂᐊᖅᑕᐅᖃᑦᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᓕᒫᑦ ᐊᔪᙱᓐᓂᖃᓕᖅᑎᐊᖁᓪᓗᒋᑦ 
ᐱᓕᕆᐊᒃᓴᖏᓐᓂᒃ ᐱᓕᕆᔪᓐᓇᑦᑎᐊᕐᓗᑎᒃ. 
 

68) ᐊᔪᕐᓇᕈᓐᓃᖅᑎᑕᐅᒃᑲᓐᓂᕐᓗᓂ ᑲᒪᔨᒋᔭᐅᔪᑦ ᖃᐅᔨᓴᖃᑦᑕᕈᓐᓇᖅᓯᓗᑎᒃ ᐃᖅᑲᓇᐃᔭᖅᑎᖏᑕ ᐱᓕᕆᓂᕆᔭᖏᓐᓂᒃ.  
 

69) ᐊᔪᕈᓐᓃᖅᓴᖅᑕᐅᔪᓐᓇᖅᑐᑦ ᐊᔪᕐᓇᕈᓐᓃᖅᑎᑕᐅᒃᑲᓐᓂᕐᓗᑎᒃ ᐱᔭᕆᐊᖃᖅᑐᓄᑦ ᐃᖅᑲᓇᐃᔭᖅᑎᒧᑦ ᐱᓕᕆᔭᕆᐊᖃᖅᑕᖏᑦ ᒪᓕᒃᑕᐅᖁᓪᓗᒋᑦ 
ᐃᖅᑲᓇᐃᔮᖓᓄᑦ. 

ᓯᐊᒻᒪᒃᑎᕆᓂᖅ 
70) ᐊᐅᓚᓂᕆᔭᖓᓄᑦ ᕿᒥᕐᕈᑎᑦᑎᓗᑎᒃ ᓄᒃᑎᖅᑎᕆᓂᕐᒧᑦ ᖃᐅᔨᒪᓕᕈᒪᓪᓗᑎᒃ ᖃᓄᖅ ᐱᓕᕆᐊᖑᑎᑕᐅᕙᒃᑐᑦ ᑲᔪᓯᑎᑕᐅᑦᑎᐊᕈᓐᓇᕐᒪᖔᑦ 

ᓄᓇᕗᒻᒥ. ᐊᑐᕆᐊᖃᖅᑕᖏᑦ ᕿᒥᕐᕈᔭᐅᔪᒧᑦ ᐊᑐᖅᑕᐅᔪᑦ ᐅᑯᓂᖓ ᐃᓚᖃᕆᐊᖃᖅᐳᑦ: 

a. ᑭᒃᑯᑐᐃᓐᓇᐃᑦ ᐱᔨᑦᑎᕋᖅᑕᐅᓗᑎᒃ 
b. ᑲᔪᓯᑎᑕᐅᑦᑎᐊᕐᓗᑎᒃ, ᐱᓪᓚᑦᑖᖑᓗᑎᒃ, ᐊᑭᖏᓐᓂᓪᓗ ᓴᖅᑭᓕᖅᑎᑦᑎᓇᔭᖅᑐᓂᒃ ᐊᐅᓚᓂᐊᕐᓗᓂ ᓄᒃᑎᖅᑕᐅᓯᒪᔪᒥ ᓄᓇᓕᖕᒥ 
c. ᐱᕙᓪᓕᐊᔾᔪᑕᐅᔪᓐᓇᖅᑐᑦ ᓄᓇᓕᖕᓄᑦ. 

ᐱᓕᕆᐊᖑᓂᐊᖅᑐᓂᒃ ᐸᕐᓇᐅᑎᖃᖃᑦᑕᕐᓂᖅ 

 
71) ᐊᑕᖏᕐᓗᑎᒃ ᐊᑐᓕᖅᑎᑕᐅᓗᑎᒃ ᐊᑐᓕᖁᔨᔾᔪᑎᓕᐊᒥᓂᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᕿᓚᒥᐅᓂᖅᐹᒃᑯᑦ. 

 
72) ᐱᓕᕆᕕᐅᔪᑦ ᐋᖅᑭᑦᓱᐃᒋᐊᓖᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᓇᓗᓇᐃᔭᐃᒍᑕᐅᓯᒪᓗᑎᒃ ᐱᓕᕆᐊᑦᓴᖏᓐᓂᒃ ᐊᑐᓂᑦ ᐱᓕᕆᕕᐅᔪᑦ ᐃᓗᐊᓂ 

ᐊᐅᓚᑦᓯᕙᑦᑐᓂᒃ ᐱᓕᕆᐊᖑᓂᐊᖅᓯᒪᔪᓂᒃ ᐱᓕᕆᕕᐅᔪᑦ ᐱᓕᕆᐊᕆᓂᐊᖅᑕᖏᑕ ᐸᕐᓇᐅᑎᖏᓐᓂ. 
 

73) ᐱᓕᕆᐊᖑᑦᓯᐊᕐᒪᖔᑕ ᓇᓗᓇᐃᒃᑯᑕᕐᓂᒃ ᑲᒪᒋᔭᐅᑦᓯᐊᕐᒪᖔᑕᓗ ᐊᑐᐊᒐᕐᓂᒃ ᓇᓗᓇᐃᔭᖅᑕᐅᒋᐊᓖᑦ ᐊᖏᔫᑎᓄᑦ ᐱᓕᕆᐊᓕᒫᓄᑦ, 
ᐃᓚᒋᔭᐅᓗᑎᒃ ᐊᑭᓕᖅᑕᐅᒋᐊᓖᑦ ᓂᕆᐅᒋᔭᐅᔪᓄᑦ.  

 
74) ᑕᒪᓐᓇ ᐱᓕᕆᐊᖑᑦᓯᐊᕐᒪᖔᑕ ᐊᐅᓚᑦᓯᓂᕐᒧᑦ ᐱᓕᕆᔾᔪᓯᐅᔪᖅ ᑲᑎᖅᓱᖅᑕᐅᓯᒪᒋᐊᓕᒃ ᑲᒪᒋᔭᐅᑦᓯᐊᕐᒪᖔᑕ ᖃᐅᔨᓴᖅᑕᐅᒍᑎᓄᑦ 

ᐃᖅᑲᓇᐃᔭᖅᑎᓕᒫᓄᑦ. 

ᖃᕆᓴᐅᔭᓕᕆᓂᒃᑯᑦ ᑐᓴᐅᒪᖃᑦᑕᐅᑎᒍᑏᑦ 

 
75) ᕿᓚᒥᐅᓂᖅᓴᐅᑎᑕᐅᒋᐊᕐᓗᑎᒃ ᐊᑐᓕᖅᑎᑕᐅᕙᓪᓕᐊᓂᖏᑦ ᐸᕐᓇᑕᐅᓯᒪᔪᑦ ᓄᑖᑦ ᑐᓴᐅᒪᖃᑦᑕᐅᑎᖃᑦᑕᓂᕐᒧᑦ ᐱᓕᕆᔾᔪᑏᑦ. 

 
76) ᓄᓇᕗᑦ ᒐᕙᒪᒃᑯᖏᑦ ᓴᖅᑭᖅᓯᒋᐊᓖᑦ ᓄᓇᕐᔪᐊᒥ ᐱᐅᓂᖅᐹᓂᒃ ᑐᓴᐅᒪᖃᑦᑕᐅᑎᖃᑦᑕᓂᕐᒧᑦ ᐱᓕᕆᔾᔪᑎᓂᒃ ᐱᔪᓐᓇᕈᑕᐅᓕᕐᓗᑎᒃ ᐅᖓᓯᑦᑐᒥ 

ᖃᖓᑦᑕᖅᑎᑕᐅᓯᒪᔪᒃᑯᑦ ᑕᑯᓐᓇᕈᓐᓇᐅᑏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐅᖓᓯᑦᑐᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᑯᓐᓇᕈᓐᓇᐅᑏᑦ 
ᒪᓕᒐᓕᕆᓂᕐᒧᑦ, ᖃᕆᓴᐅᔭᒃᑯᓪᓗ ᐃᓕᓐᓂᐊᕈᑕᐅᒍᓐᓇᓕᕐᓗᑎᒃ. 

ᑐᓴᐅᒪᖃᑦᑕᐅᑎᓕᕆᓂᖅ 

 
77) ᑐᕌᒐᓕᐅᖅᑕᐅᒃᑲᓐᓂᕐᓗᑎᒃ ᐋᖅᑭᑦᓱᕆᐊᖅᑕᐅᒃᑲᓐᓂᕐᓗᑎᓪᓗ ᓄᓇᕗᑦ ᒐᕙᒪᒃᑯᖏᑕ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖏᑦ ᑐᕌᖓᓂᖅᓴᐅᓂᐊᕐᖓᑕ 

ᐃᑲᔪᖅᑕᐅᒍᒪᔪᓄᑦ ᐱᔨᑦᓯᕋᐅᑎᐅᓂᖅᓴᐅᓕᕐᓗᑎᒃ. 
 

78) ᐋᖅᑭᑦᓱᖅᑕᐅᔪᖃᕐᓗᓂ ᓴᖅᑭᖅᑕᐅᔪᖃᕐᓗᓂᓗ ᓈᒻᒪᑦᑐᓂᒃ ᐅᖄᓚᐅᑎᒃᑯᑦ ᓈᓴᐅᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ. 
 

79) ᐱᓕᒻᒪᑦᓴᔭᐅᓗᑎᒃ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᒍᒪᔪᓂᒃ ᐱᔨᑦᓯᕋᑦᓯᐊᕈᓐᓇᓂᕐᒧᑦ. 
 

80) ᓇᓗᓇᐃᖅᑕᐅᓯᒪᓗᑎᒃ ᐊᑐᓂᑦ ᐱᓕᕆᕕᐅᔪᑦ ᐊᑐᐃᓐᓇᖃᕐᓗᑎᒃ ᐱᓕᒻᒪᑦᓴᖅᓯᒪᔪᓂᒃ ᐱᓕᕆᔾᔪᑎᑦᓴᖃᑦᓯᐊᖅᑐᓂᓪᓗ ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᖃᐅᔨᒪᔨᑕᕐᓂᒃ. 

 
81) ᓴᖅᑭᖅᑕᐅᒃᑲᓐᓂᕐᓗᑎᒃ ᒐᕙᒪᒃᑯᑦ ᑐᑦᑕᕐᕕᖏᑦ ᐃᖅᑲᓇᐃᔭᖅᑏᑦ ᓄᓇᓕᓕᒫᓂ ᐃᑲᔪᖅᑕᐅᒍᓐᓇᖁᓪᓗᒋᑦ ᓄᓇᓕᓐᓂᒥᐅᑦ 

ᐊᑐᐃᓐᓇᖃᒃᑲᓐᓂᕈᓐᓇᓂᕐᒧᑦ ᒐᕙᒪᒃᑯᑦ ᐱᓕᕆᐊᖏᓐᓂᒃ ᐱᔨᑦᓯᕋᐅᑎᖏᓂᓪᓗ, ᑲᓲᒪᒃᑲᓐᓂᖁᓪᓗᒋᑦ ᒪᓕᒐᓕᐅᖅᑏᑦ ᑭᒡᒐᖅᑐᖅᑕᖏᓪᓗ. 
 

82) ᓴᖅᑭᖅᑕᐅᔪᖃᕐᓗᓂ ᐱᔨᑦᓯᕋᕐᓂᕐᒧᑦ ᑐᕌᖓᔪᓂᒃ ᑐᑭᓯᒋᐊᕐᕕᒻᒥᒃ ᓄᓇᕗᓕᒫᒥ, ᐃᖅᑲᓇᐃᔭᖅᑎᖃᕐᓗᑎᒃ ᖃᐅᔨᒪᓂᖃᑦᓯᐊᖅᑐᓂᒃ 
ᐊᔾᔨᒌᖏᑦᑐᓂᓪᓗ ᐅᖃᐅᓯᓕᓐᓂᒃ. 
 

83) ᐊᑐᐃᓐᓇᐅᕕᐅᓗᑎᒃ ᓄᓇᓕᓕᒫᑦ ᓄᑖᖑᓂᖅᐹᓂᒃ ᓄᓇᓕᓐᓂ ᑐᓴᐅᑎᒃᑰᕈᑎᓂᒃ ᓱᓇᒃᑯᑖᓂᒃ ᐱᓕᒻᒪᑦᓴᔭᐅᖏᓐᓇᕐᓗᑎᓪᓗ ᓈᓚᐅᑎᒃᑰᕈᑎᑦᓴᓂᒃ 
ᓴᓇᒋᐊᖃᑦᑕᓂᕐᒧᓪᓗ. 
 

84) ᐃᑲᔪᖅᑕᐅᓗᑎᒃ ᓄᓇᓕᓕᒫᑦ ᓴᖅᑭᖅᓯᒍᓐᓇᖁᓪᓗᒋᑦ ᒪᑭᑕᔪᓐᓇᑦᓯᐊᖅᑐᓂᒃ ᓈᒻᒪᑦᑐᓂᓪᓗ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᑦᓴᓂᒃ ᑲᓲᒪᒍᓐᓇᖁᓪᓗᒋᑦ 
ᐱᒻᒪᕆᐅᔪᓄᑦ ᑐᑭᓯᒋᐊᕐᕕᑦᓴᓄᑦ. 
 

85) ᐊᔭᐅᖅᑐᖅᑕᐅᒋᐊᕐᓗᑎᒃ ᒥᓂᔅᑕᐃᑦ ᐅᖃᖃᑎᖃᕈᓐᓇᕐᓗᑎᒃ ᐱᕙᓪᓕᐊᔪᓕᕆᔨᓄᑦ ᐱᓗᐊᙳᐊᖅᑐᓂᒃ ᐱᕙᓪᓕᐊᓂᐅᓯᒪᔪᓂᒃ 
ᐅᖃᐅᓯᖃᖃᑦᑕᕐᓗᑎᒃ ᐱᓕᕆᕕᖏᓐᓂ. 
 

86) ᐊᔭᐅᖅᑐᖅᑕᐅᓗᑎᒃ ᒪᓕᒐᓕᐅᖅᑏᑦ ᐊᑐᐃᓐᓇᐅᑎᑦᓯᖃᑦᑕᖁᓗᒋᑦ ᐱᕙᓪᓕᐊᔪᓂᒃ ᐅᖃᓕᒫᒐᕐᓂᒃ ᐅᕝᕙᓗ ᓂᕈᐊᖅᑕᐅᓯᒪᕕᓐᓂ 
ᑲᑎᒪᑎᑦᓯᖃᑦᑕᖁᓪᓗᒋᑦ ᐅᖃᐅᓯᖃᖃᑦᑕᕐᓗᑎᒃ ᐱᕙᓪᓕᐊᓂᐅᓯᒪᔪᓂᒃ ᒐᕙᒪᒃᑯᑦ ᖃᓄᖅᑑᕈᑎᖏᓐᓂ ᐱᓕᕆᐊᖏᓐᓂᓗ ᐃᓱᒫᓘᑎᐅᕙᑦᑐᓂᓪᓗ 
ᐊᑐᓂᑦ ᓄᓇᓕᓐᓂ. 

 
87) ᐊᔭᐅᖅᑐᖅᑕᐅᓗᑎᒃ ᒪᓕᒐᓕᐅᖅᑏᑦ ᓯᕗᓕᖅᑎᓗ ᐅᖄᓚᖃᑦᑕᖁᓗᒋᑦ ᓄᓇᓕᓐᓂ ᑐᓴᐅᑎᖃᕐᕕᓐᓄᑦ ᓈᓚᐅᑎᒃᑰᕈᑎᖃᖃᑦᑕᕐᓗᑎᒃ 

ᖃᖓᓚᐅᓱᖓᖅ ᐱᕙᓪᓕᐊᔪᓂᒃ ᐅᖃᐅᓯᖃᕐᓗᑎᒃ. 
 



ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᓂᕆᓚᐅᖅᑕᖏᑦ: ᖃᓄᐃᓕᖓᖁᔭᐅᓯᒪᓂᐅᔪᑦ ᒪᑉᐱᒐᖓ  8ᖓ  8ᓂᕐ 
 

ᐊᐅᓚᑦᓯᓂᖅ 

88) ᒥᓂᔅᑕᐃᑦ ᓴᖅᑭᖅᓯᒋᐊᓖᑦ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᕋᓛᓂᒃ ᐃᒃᓯᕙᐅᑕᖃᕐᓗᑎᒃ ᓯᕗᓕᖅᑎᒥᒃ 
ᖃᐅᔨᓴᖅᐸᓪᓕᐊᖃᑦᑕᕐᓗᑎᒃ ᑐᑭᒧᐊᑦᑎᑦᓯᖃᑦᑕᕐᓗᑎᓪᓗ ᐊᖏᔫᑎᓂᒃ ᐱᒋᐊᖅᑎᑕᐅᓯᒪᔪᓂᒃ ᒐᕙᒪᒃᑯᓐᓂ ᓇᓗᓇᐃᖅᓯᓯᒪᓗᑎᓪᓗ 
ᐱᒋᐊᖅᑎᑕᐅᓯᒪᔪᑦ ᐱᓕᕆᔾᔪᑎᑦᓴᖃᑦᓯᐊᕋᓗᐊᕐᒪᖔᑕ. 

a. ᑲᑎᒪᔨᕋᓛᓂ ᐃᓚᐅᖃᑕᐅᕕᐅᓗᑎᒃ ᐱᓕᕆᐊᑦᓴᖃᖅᑎᐅᔪᓂᒃ ᒥᓂᔅᑕᓂᒃ ᒥᓂᔅᑕᐃᓪᓗ ᑐᒡᓕᖏᓐᓂᒃ. 
b. ᑲᑎᒪᔨᕋᓛᑦ ᐃᒻᒥᒃᑰᖓᔪᓂᒃ ᑮᓇᐅᔭᖃᖅᑎᑕᐅᓗᑎᒃ ᐊᓪᓚᕝᕕᒻᒥ ᐃᑲᔪᖅᑎᖃᕐᓂᖏᑦ. 
c. ᑲᑎᒪᔨᕋᓛᑦ ᐃᓚᐅᖃᑕᐅᑎᑦᓯᒋᐊᓖᑦ ᖃᐅᔨᒪᔨᑕᕐᓂᒃ ᓇᓗᓇᐃᖅᑕᐅᓯᒪᖁᓪᓗᒍ ᑲᔪᓯᑦᓯᐊᕈᑕᐅᒍᓐᓇᕐᓂᖏᑦ ᓯᕗᓪᓕᐅᔾᔭᐅᖁᔭᐅᓯᒪᔪᑦ 
d. ᑲᑎᒪᔨᕋᓛᑦ ᑕᖅᑭᑕᒫᑦ ᑲᑎᒪᖃᑦᑕᕐᓗᑎᒃ ᕿᓚᒥᐅᓂᖅᓴᒃᑯᓪᓘᓐᓃᑦ ᑕᐃᒪᐃᒋᐊᖃᖅᑲᑕ. 

 
89) ᒥᓂᔅᑕᐃᑦ ᓴᖅᑭᖅᓯᒋᐊᓖᑦ ᒪᕐᕉᓐᓂᒃ ᐊᑖᓃᑦᑑᓐᓂᒃ ᑲᑎᒪᔨᕋᓛᓐᓂᒃ ᑐᑭᒧᐊᖅᑎᑦᓯᖃᑦᑕᕋᔭᖅᑐᓂᒃ ᖃᐅᔨᓴᐃᓐᓇᖃᑦᑕᕐᓗᑎᓪᓗ ᒐᕙᒪᒃᑯᑦ 

ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᖏᓐᓂᒃ. 
a. ᐊᐃᑉᐸᖓ ᑲᑎᒪᔨᕋᓛᖅ (ᓇᒻᒥᓂᖅ ᒪᑭᑕᓇᓱᐊᕐᓂᕐᒧᑦ ᑲᑎᒪᔨᕋᓛᑦ) ᖃᐅᔨᓴᖅᐸᓪᓕᐊᖃᑦᑕᕐᓗᑎᒃ ᐱᒋᐊᖅᑎᑕᐅᓯᒪᔪᓂᒃ 

ᑐᕌᒐᓗᐊᖅᑐᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᐃᑉᐸᖓᓗ ᑲᑎᒪᔨᕋᓛᑦ (ᐃᓅᖃᑎᒌᑦᓯᐊᕐᓂᕐᒧᑦ ᓄᓇᓕᓐᓂ ᑲᑎᒪᔨᕋᓛᑦ) 
ᖃᐅᔨᓴᖃᑦᑕᕐᓗᑎᒃ ᐱᒋᐊᖅᑎᑕᐅᓯᒪᔪᓂᒃ ᐃᓅᓯᓕᕆᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᑐᕌᖓᔪᓂᒃ. 

b. ᑲᑎᒪᔨᕋᓛᓂ ᐃᓚᒋᔭᐅᓗᑎᒃ ᐱᓕᕆᐊᑦᓴᖃᖅᑎᐅᔪᑦ ᒥᓂᔅᑕᐃᑦ, ᒥᓂᔅᑕᐃᑦ ᑐᒡᓕᖏᑦ, ᐃᓚᐅᖃᑕᐅᒍᒪᔪᓪᓗ ᒪᓕᒐᓕᐅᖅᑎᑐᐃᓐᓇᐃᑦ. 
c. ᑲᑎᒪᔨᕋᓛᑦ ᐃᓇᑦᓯᖃᑦᑕᕆᐊᓖᑦ ᑐᓴᕐᕕᖃᖃᑦᑕᕐᓗᑎᒃ ᐃᒻᒥᒃᑰᖅᑐᓂᒃ ᖃᐅᔨᒪᔨᑕᕐᓂᒃ ᐃᓛᓐᓂᓚᐅᓱᖓᖅ ᑕᐃᒪᐃᒋᐊᖃᕋᐃᒍᑎᒃ. 

 
90) ᒥᓂᔅᑕᐃᑦ ᑎᓕᓯᒋᐊᓖᑦ ᒪᓕᒐᓕᐅᖅᑎᑐᐃᓐᓇᕐᓂᒃ ᖃᐅᔨᓴᖁᓗᒋᑦ ᐃᓱᒫᓘᑕᐅᕙᑦᑐᓂᒃ ᖃᓄᑎᒋᐅᓂᖏᓂᓪᓗ ᐊᑐᐊᒐᓕᕆᓂᕐᒧᑦ 

ᓇᓖᕌᕈᑕᐅᒍᓐᓇᖅᑐᓂᒃ ᑲᒪᖃᑦᑕᑎᓪᓗᒋᑦ ᐊᑯᓂᐅᔪᒧᑦ ᐱᒋᐊᖅᑎᑕᐅᓯᒪᔪᓂᒃ. 
a) ᒪᓕᒐᓕᐅᖅᑏᑦ ᐊᑐᐃᓐᓇᐅᑎᑦᓯᕕᐅᖃᑦᑕᕆᐊᓖᑦ ᐱᓕᕆᔾᔪᑎᑦᓴᓂᒃ ᑲᒪᒋᒋᐊᓕᖏᓐᓂᒃ ᐱᓕᕆᔾᔪᑎᑦᓴᖏᓐᓂᒃ. 

ᐃᖅᑲᓇᐃᔭᖅᑎᑖᕋᓱᐊᖃᑦᑕᕐᓂᖅ ᐃᖅᑲᓇᐃᔭᖅᑎᖃᑯᑖᒐᓱᐊᖃᑦᑕᕐᓂᕐᓗ 

91) ᐱᓕᒻᒪᑦᓴᐃᖃᑦᑕᕐᓗᑎᒃ ᐊᐅᓚᑦᓯᔨᓕᒫᓂᒃ ᐱᕕᑦᓴᖃᕐᕕᐅᓂᖏᓐᓂᒃ ᐃᓱᓕᑦᑕᕐᕕᖃᕐᓂᖏᓐᓂᓪᓗ ᐃᖅᑲᓇᐃᔭᖅᑎᑖᕋᓱᐊᖃᑦᑕᓂᕐᒧᑦ 
ᐱᓕᕆᔾᔪᓯᕐᓂᒃ. 
 

92) ᕿᒥᕐᕈᔭᐅᕙᓪᓗᑎᒃ ᐊᑐᖅᑎᑕᐅᖃᑦᑕᕐᓂᖏᑦ ᐱᔪᓐᓇᕐᓂᖃᕈᑎᖏᑦ ᑕᒪᒃᑮᓐᓄᑦ ᓇᓗᓇᐃᖅᑕᐅᓯᒪᓂᖏᓐᓄᑦ ᐃᖅᑲᓇᐃᔭᖅᑖᕋᓱᐊᖃᑦᑕᕐᓂᒧᓪᓗ 
ᐱᓕᕆᔾᔪᓯᐅᔪᑦ. 
 

93) ᐋᖅᑭᒋᐊᖅᑕᐅᓗᑎᒃ ᓇᓗᓇᐃᖅᑕᐅᓯᒪᓂᖏᓐᓄᑦ ᐱᓕᕆᔾᔪᓯᐅᔪᑦ ᑐᕌᖓᓂᖅᓴᐅᖁᓪᓗᒋᑦ ᓴᖅᑭᐅᒪᔪᓄᑦ. 

